
Монгол Улсын Их Хурлын 2022 оны хаврын ээлжит чуулганы
Инновац, цахим бодлогын байнгын хорооны 

04 дүгээр сарын 25-ны өдөр /Даваа гараг/-ийн 
хуралдааны товч тэмдэглэл

Инновац, цахим бодлогын байнгын хорооны дарга Н.Учрал ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 12 гишүүнээс 7 гишүүн хүрэлцэн ирж, 58.3 хувийн ирцтэйгээр хуралдаан 15 цаг 13 минутад Төрийн ордны “Их эзэн Чингис хаан” танхимд эхлэв.
Эмнэлгийн чөлөөтэй: Ц.Сэргэлэн;
Тасалсан: Х.Ганхуяг.

Нэг.Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.04.20-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/  
Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Боловсрол, шинжлэх ухааны дэд сайд Г.Ганбаяр, Сангийн дэд сайд С.Мөнгөнчимэг, Монгол Улсын Ерөнхий аудиторын орлогч Я.Сарансүх, Үндэсний аудитын газрын Аудитын нэгдүгээр газрын захирал, тэргүүлэх аудитор Ц.Энхжавхлан, мөн газрын Аудитын хоёрдугаар газрын захирал, тэргүүлэх аудитор Ц.Наранчимэг, Аудитын гуравдугаар газрын захирал, тэргүүлэх аудитор Д.Энхболд, Аудитын дөрөвдүгээр газрын захирал, тэргүүлэх аудитор Я.Самбууням, Сангийн яамны Төрийн нарийн бичгийн дарга Ж.Ганбат, мөн яамны Төсвийн бодлого, төлөвлөлтийн газрын дарга М.Санжаадорж, Татварын бодлогын газрын дарга Б.Тэлмүүн, Хууль, эрх зүйн газрын дарга З.Энхболд, Санхүү, төсвийн судалгааны газрын дарга Г.Золбоо, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Өрийн удирдлагын хэлтсийн дарга Б.Одонтуяа, Санхүүгийн хөрөнгийн удирдлагын хэлтсийн дарга С.Тулга, Төсвийн хөрөнгө оруулалтын хэлтсийн дарга Ж.Дэлгэржаргал, Эдийн засаг, хөгжлийн яамны Төрийн нарийн бичгийн дарга Х.Батжаргал, мөн яамны Макро эдийн засгийн бодлогын газрын дарга Л.Энх-Амгалан, Хууль зүй, дотоод хэргийн яамны Төрийн нарийн бичгийн дарга П.Сайнзориг, мөн яамны Санхүү, хөрөнгө оруулалтын газрын дарга Л.Хосбаяр, Цахим хөгжил, харилцаа холбооны яамны Төрийн нарийн бичгийн дарга Б.Болор-Эрдэнэ, мөн яамны Төрийн захиргаа, удирдлагын газрын дарга Б.Жавхлан, Цахим хөгжил, бодлогын хэрэгжилтийг зохицуулах газрын дарга Б.Билэгдэмбэрэл, Бодлого, төлөвлөлтийн газрын дарга Ж.Гантогоо, Хуулийн хэлтсийн дарга Х.Сүрэнхорол, Эрүүл мэндийн яамны Бодлого, төлөвлөлтийн газрын дарга Б.Буянтогтох, Улсын бүртгэлийн ерөнхий газрын дарга Д.Дэлгэрсайхан, “И-Монгол академи” УТҮГ-ын захирал Л.Энхбат, “Мэдээлэл холбооны сүлжээ” ХХК-ийн захирал Ч.Золбаяр, “Монгол шуудан” ХК-ийн гүйцэтгэх захирал Б.Анхбаатар, “Мэдээллийн технологийн үндэсний парк” ТӨААТҮГ-ын дарга Э.Цогтгэрэл, “Радио, телевизийн үндэсний сүлжээ” УТҮГ-ын захирал С.Цагаанхүү, “Монголын цахилгаан холбоо” ХК-ийн захирал Б.Чинбат, “Үндэсний дата төв” УТҮГ-ын захирал М.Баттулга, мөн төвийн Захиргаа, төлөвлөлтийн хэлтсийн дарга Б.Дагвасүмбэрэл нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо нар байлцав.

Төсвийн төслийн танилцуулгыг Хөдөлмөр, нийгмийн хамгааллын сайд А.Ариунзаяа танилцуулав.

Төсвийн төсөлтэй холбогдуулан Улсын Их Хурлын гишүүн Б.Саранчимэг, Ц.Идэрбат, Н.Ганибал, Ж.Чинбүрэн, Т.Доржханд нарын тавьсан асуултад Сангийн дэд сайд С.Мөнгөнчимэг, Сангийн яамны Татварын бодлогын газрын дарга Б.Тэлмүүн, Цахим хөгжил, харилцаа холбооны яамны Төрийн нарийн бичгийн дарга Б.Болор-Эрдэнэ, мөн яамны Бодлого, төлөвлөлтийн газрын дарга Ж.Гантогоо, “Мэдээлэл холбооны сүлжээ” ХХК-ийн захирал Ч.Золбаяр нар хариулж, тайлбар хийв.

Улсын Их Хурлын гишүүний гаргасан зарчмын зөрүүтэй саналын томьёоллоор санал хураалт явуулав.

Н.Учрал: Улсын Их Хурлын гишүүн Б.Саранчимэгийн гаргасан, Цахим хөгжил, харилцаа холбооны яамны олон улсын хурал зөвлөгөөн зохион байгуулах зардлаас “152508200” төгрөг хасаж, “Үндэсний дата төв” УТҮГ-ын урсгал зардлыг “152508200” төгрөгөөр нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
  7

Татгалзсан: 

  1

Бүгд:


  8
87.5 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн байнгын хорооны хуралдаанд танилцуулахаар тогтов.

Уг асуудлыг 16 цаг 23 минутад хэлэлцэж дуусав.
Хоёр.Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл /Засгийн газар 2022.04.20-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Боловсрол, шинжлэх ухааны дэд сайд Г.Ганбаяр, Сангийн дэд сайд С.Мөнгөнчимэг, Монгол Улсын Ерөнхий аудиторын орлогч Я.Сарансүх, Үндэсний аудитын газрын Аудитын нэгдүгээр газрын захирал, тэргүүлэх аудитор Ц.Энхжавхлан, мөн газрын Аудитын хоёрдугаар газрын захирал, тэргүүлэх аудитор Ц.Наранчимэг, Аудитын гуравдугаар газрын захирал, тэргүүлэх аудитор Д.Энхболд, Аудитын дөрөвдүгээр газрын захирал, тэргүүлэх аудитор Я.Самбууням, Сангийн яамны Төрийн нарийн бичгийн дарга Ж.Ганбат, мөн яамны Төсвийн бодлого, төлөвлөлтийн газрын дарга М.Санжаадорж, Татварын бодлогын газрын дарга Б.Тэлмүүн, Хууль, эрх зүйн газрын дарга З.Энхболд, Санхүү, төсвийн судалгааны газрын дарга Г.Золбоо, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Өрийн удирдлагын хэлтсийн дарга Б.Одонтуяа, Санхүүгийн хөрөнгийн удирдлагын хэлтсийн дарга С.Тулга, Төсвийн хөрөнгө оруулалтын хэлтсийн дарга Ж.Дэлгэржаргал, Эдийн засаг, хөгжлийн яамны Төрийн нарийн бичгийн дарга Х.Батжаргал, мөн яамны Макро эдийн засгийн бодлогын газрын дарга Л.Энх-Амгалан, Хууль зүй, дотоод хэргийн яамны Төрийн нарийн бичгийн дарга П.Сайнзориг, мөн яамны Санхүү, хөрөнгө оруулалтын газрын дарга Л.Хосбаяр, Цахим хөгжил, харилцаа холбооны яамны Төрийн нарийн бичгийн дарга Б.Болор-Эрдэнэ, мөн яамны Төрийн захиргаа, удирдлагын газрын дарга Б.Жавхлан, Цахим хөгжил, бодлогын хэрэгжилтийг зохицуулах газрын дарга Б.Билэгдэмбэрэл, Бодлого, төлөвлөлтийн газрын дарга Ж.Гантогоо, Хуулийн хэлтсийн дарга Х.Сүрэнхорол, Эрүүл мэндийн яамны Бодлого, төлөвлөлтийн газрын дарга Б.Буянтогтох, Улсын бүртгэлийн ерөнхий газрын дарга Д.Дэлгэрсайхан, “И-Монгол академи” УТҮГ-ын захирал Л.Энхбат, “Мэдээлэл холбооны сүлжээ” ХХК-ийн захирал Ч.Золбаяр, “Монгол шуудан” ХК-ийн гүйцэтгэх захирал Б.Анхбаатар, “Мэдээллийн технологийн үндэсний парк” ТӨААТҮГ-ын дарга Э.Цогтгэрэл, “Радио, телевизийн үндэсний сүлжээ” УТҮГ-ын захирал С.Цагаанхүү, “Монголын цахилгаан холбоо” ХК-ийн захирал Б.Чинбат, “Үндэсний дата төв” УТҮГ-ын захирал М.Баттулга, мөн төвийн Захиргаа, төлөвлөлтийн хэлтсийн дарга Б.Дагвасүмбэрэл нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо нар байлцав.

Хуулийн төслийн талаар Хөдөлмөр, нийгмийн хамгааллын сайд А.Ариунзаяа танилцуулав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төслийг зүйл бүрээр хэлэлцэв.

Төслийн зүйлүүдтэй холбогдуулан Улсын Их Хурлын гишүүн Г.Амартүвшингийн тавьсан асуултад Цахим хөгжил, харилцаа холбооны яамны Төрийн нарийн бичгийн дарга Б.Болор-Эрдэнэ хариулж, тайлбар хийв. 

Улсын Их Хурлын гишүүний гаргасан зарчмын зөрүүтэй саналын томьёоллоор санал хураалт явуулав.

Н.Учрал: Улсын Их Хурлын гишүүн Ц.Идэрбатын гаргасан, Төслийн 13 дугаар зүйлийн 13.4.5 дахь заалтыг хасах гэсэн саналыг дэмжье гэсэн санал хураалт явуулъя. 


Зөвшөөрсөн:
  5

Татгалзсан: 

  4

Бүгд:


  9
55.6 хувийн саналаар дэмжигдлээ.

Төрийн хэмнэлтийн тухай хуулийн төслийг зүйл бүрээр хэлэлцэж дуусав.
Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн байнгын хорооны хуралдаанд танилцуулахаар тогтов.

Уг асуудлыг 16 цаг 35 минутад хэлэлцэж дуусав.


Байнгын хорооны хуралдаанаар 2 асуудал хэлэлцэв.

Хуралдаан 1 цаг 22 минут үргэлжилж, 12 гишүүнээс 10 гишүүн хүрэлцэн ирж, 83.3 хувийн ирцтэйгээр 16 цаг 35 минутад өндөрлөв.

Тэмдэглэлтэй танилцсан:

ИННОВАЦ, ЦАХИМ БОДЛОГЫН 
БАЙНГЫН ХОРООНЫ ДАРГА                                           Н.УЧРАЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
ИННОВАЦ, ЦАХИМ БОДЛОГЫН БАЙНГЫН ХОРООНЫ 

04 ДҮГЭЭР САРЫН 25-НЫ ӨДӨР /ДАВАА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Учрал: Инновац, цахим бодлогын байнгын хорооны ээлжит хуралдаан эхлэхэд бэлэн боллоо. Байнгын хорооны гишүүдийн энэ өдрийн амар амгаланг айлтгая. Хуралдаанд оролцож байгаа гишүүдийн ирцийг та бүхэнд танилцуулъя. Амартүвшин гишүүн ирсэн байна. Бат-Амгалан гишүүн ирсэн байна. Идэрбат гишүүн ирсэн байна. Чинбүрэн гишүүн ирсэн байна. Батшугар гишүүн ирсэн байна. Саранчимэг гишүүн ирсэн байна. Сэргэлэн гишүүн ирсэн байна. Ганхуяг гишүүн ирсэн байна. Ганхуяг гишүүн, Ундрам гишүүн нар ирээгүй байгаа юм байна. Сэргэлэн гишүүн ирээгүй байгаа юм байна. Ганибал гишүүн ирсэн байна. Ингээд хуралдаанд оролцвол зохих гишүүдийн 58 хувь нь хүрэлцэн ирсэн тул Инновац, цахим бодлогын байнгын хорооны 4 дүгээр сарын 25-ны өдрийн хуралдаан нээснийг мэдэгдье. 
Та бүхэнд Байнгын хорооны хуралдаанаар хэлэлцэх асуудлыг танилцуулъя. Нэгд, Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төсөл, Монгол Улсын Засгийн газар 2022 оны 04 дүгээр сарын 20-ны өдөр өргөн мэдүүлсэн, хоёр дахь хэлэлцүүлэг хийнэ, санал, дүгнэлтээ Төсвийн байнгын хороонд хүргүүлнэ. Хоёр дахь хэлэлцэх асуудал Монгол Улсын 2022 оны Төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл мөн Засгийн газар 04 дүгээр сарын 20-ны өдөр өргөн мэдүүлсэн, анхны хэлэлцүүлгийг хийнэ. Санал, дүгнэлтийг Төсвийн байнгын хороонд хүргүүлнэ. Хэлэлцэх асуудлаар саналтай гишүүд байна уу? 

Нэг.Саналтай гишүүн байхгүй бол хэлэлцэх асуудалдаа оръё. 

Ажлын хэсгийн гишүүдийг уръя. Ажлын хэсгийн гишүүдийг танилцуулъя. Монгол Улсын Засгийн газрын гишүүн Хөдөлмөр, нийгэм хамгааллын сайд Ариунзаяа, Сангийн дэд сайд Мөнгөнчимэг, Боловсрол, шинжлэх ухааны дэд сайд Ганбаяр, Цахим хөгжил, харилцаа холбооны яамны Төрийн нарийн бичгийн дарга Болор-Эрдэнэ, Боловсрол, шинжлэх ухааны яамны Төрийн нарийн бичгийн дарга Цэдэвсүрэн, Сангийн яамны Төрийн нарийн бичгийн дарга Ганбат байна уу? Ёс зүйн байнгын хороо бас зэрэг хуралдаж байгаа. Эдийн засгийн хөгжлийн яамны Төрийн нарийн бичгийн дарга Батжаргал, Эдийн засгийн хөгжлийн яамны Макро эдийн засгийн бодлогын газрын дарга Энх-Амгалан, Сангийн яамны Төсвийн бодлого, төлөвлөлтийн газрын дарга Санжаадорж, Сангийн яамны Татварын бодлогын газрын дарга Тэлмүүн, ирвэл зохих гишүүдийг танилцуулж байна шүү. Сангийн яамны Хууль, эрх зүйн газрын Энхболд, Санхүү төсвийн судалгааны газрын дарга Золбоо, Сангийн яамны Хөгжлийн санхүүжилт, хөрөнгө оруулалтын газрын дарга Чимидсүрэн, Сангийн яамны Өрийн удирдлагын газрын Өрийн удирдлагын хэлтсийн дарга Одонтуяа, Санхүүгийн хөрөнгө оруулалт удирдлагын хэлтсийн дарга Тулга, Сангийн яамны Төсвийн хөрөнгө оруулалтын хэлтсийн дарга Дэлгэржаргал, Монгол Улсын Ерөнхий аудиторын орлогч Сарансүх байна уу? Аудитын 1 дүгээр газрын захирал, тэргүүлэх аудитор Энхжавхлан, Аудитын 2 дугаар газрын захирал, тэргүүлэх аудитор Наранчимэг Ёс зүйн байнгын хороон дээр байгаа юм байна. Аудитын газрын 3 дугаар газрын захирал, тэргүүлэх аудитор Энхболд, Аудитын 4 дүгээр газрын захирал, тэргүүлэх аудитор Самбууням, Улсын бүртгэлийн ерөнхий газрын дарга Дэлгэрсайхан, Цахим хөгжил, харилцаа холбооны яамны Төрийн захиргаа удирдлагын газрын дарга Жавхлан, Цахим хөгжил, харилцаа холбооны яамны Цахим хөгжил, бодлого хэрэгжилтийг зохицуулах газрын дарга Билэгдэмбэрэл, Цахим хөгжил, харилцаа холбооны яамны Бодлого, төлөвлөлтийн газрын дарга Гантогоо, Цахим хөгжил, харилцаа холбооны яамны Хуулийн хэлтсийн дарга Сүрэнхорол, Эрүүл мэндийн яамны бодлого төлөвлөлтийн газрын дарга Буянтогтох, ИМонгол академи улсын төсөвт үйлдвэрийн газрын захирал Энхбат, Мэдээлэл холбооны сүлжээ төрийн өмчит хувьцаат компанийн захирал Золбаяр, Монгол шуудан компанийн гүйцэтгэх захирал Анхбаатар, Мэдээлэл технологийн үндэсний паркийн дарга төрийн өмчит аж ахуйн тооцоот үйлдвэрийн газрын дарга Цогтгэрэл. Цогтгэрэл байхгүй байна. Радио телевизийн үндэсний сүлжээ улсын төсөвт үйлдвэрийн газрын захирал Цагаанхүү, Монголын цахилгаан холбоо компанийн захирал Чинбат, Үндэсний дата төв улсын төсөвт үйлдвэрийн газрын захирал Баттулга, Үндэсний дата төв улсын төсөвт үйлдвэрийн газрын Захиргаа төлөвлөлтийн хэлтсийн дарга Дагвасүмбэрэл гэсэн бүрэлдэхүүнтэй ажлын хэсэг ирсэн байна.
 Ариунзаяа сайд урьж байна. 2022 оны төсвийн төслийн талаарх танилцуулгыг Хөдөлмөр, нийгэм хамгааллын сайд Аюушийн Ариунзаяа танилцуулна. Монгол Улсын 2022 оны төсвийн төслийн талаарх танилцуулгыг Засгийн газрын гишүүн, Хөдөлмөр, нийгэм хамгааллын сайд Аюушийн Ариунзаяа танилцуулна. Дөрөвдүгээр микрофон.

А.Ариунзаяа: Байнгын хорооны дарга, эрхэм гишүүд ээ, 
Дэлхий нийтийг хамарсан коронавируст халдварт цар тахлын тархалт 2022 он гарснаар эргэн идэвхжиж, үүнтэй зэрэгцэн Оросын холбооны улс болон Украйн улсын хооронд нөхцөл байдал хүндэрсэн нь Монгол Улсад эдийн засаг, хэрэглээний үнийн өсөлтөд үзүүлэх нөлөө өндөр байгаа тул 2022 оны төсвийн тодотгол тасалдах, зайлшгүй шаардлагатай зардлыг дахин хуваарилах нөхцөл байдал үүсээд байна. Монгол Улсын Засгийн газар уг асуудлыг нэн яаралтай хэлэлцэж, дотоод нөөц бололцоогоо дайчлан, төсвийн бүх шатны байгууллага, төрийн өмчит болон төрийн өмчийн оролцоотой хуулийн этгээдэд төрийн хэмнэлтийн арга хэмжээг хэрэгжүүлэхээр төлөвлөлөө. 
Мөн үүсээд буй нөхцөл байдалтай холбогдуулан Монгол Улсын Засгийн газраас хүнсний хомсдол, үнийн өсөлтөөс сэргийлэх, иргэдийн орлого, ажлын байрыг хамгаалах, нийгмийн баталгааг сайжруулах, цэцэрлэгийн хүртээмж зэрэг нийгмийн тулгамдсан асуудлуудыг үе шаттай шийдвэрлэхээр төсвийн тодотголын төсөлд тусгалаа. Үүнд цэцэрлэгийн хүртээмжийг нэмэгдүүлэх, хувийн цэцэрлэгт олгох хувьсах зардлын хэмжээг хоёр дахин нэмэгдүүлэх зэрэг арга хэмжээг хэрэгжүүлж, 2022-23 оны хичээлийн жилд хүүхэд сугалаагаар цэцэрлэгт элсдэг явдлыг зогсооно. Нэг сая болон түүнээс доош хөдөлмөрийн хөлс, түүнтэй адилтгах орлоготой даатгуулагчдад бодит дэмжлэг үзүүлэх үүднээс 2022 оны 5-12 дугаар сард нийгмийн даатгалын шимтгэлийн өөрөө хариуцан төлсөн даатгуулагчийн шимтгэлийн тавин хувийг буцаан олгох эрх зүйн зохицуулалтыг бий болгоно. Дотоодын хүнсний үйлдвэрлэлийг дэмжих хөнгөлөлттэй зээл олгож, импортын гол нэрийн хүнсний бүтээгдэхүүний бүтээгдэхүүн, цагаан будаа, элсэн чихэр, ургамлын тосыг 2022 он дуустал хугацаанд импортын гаалийн албан татвараас чөлөөлнө. 
Төрийн өмчит аж ахуйн нэгжүүдийн үр ашиг, засаглалыг сайжруулж, олон нийтийн шууд хяналтад оруулах, төрийн өмчит компанийн бүтцийн өөрчлөлтийн шинэчлэлийг эхлүүлнэ. Улаанбаатар хотын төвлөрлийг сааруулах, хөдөө орон нутагт тогтвор суурьшилтай амьдарч, бизнес эрхлэх таатай нөхцөлийг үе шаттай бүрдүүлэх үүднээс гурван хувийн ипотекийн зээлийг урьдчилгаа төлбөрийн таатай нөхцөлөөр олгож, хөдөө орон нутагт бизнес эрхлэхэд эргэлтийн хөрөнгийн хөнгөлөлттэй зээл, татварын ялгавартай бодлогоор дэмжинэ. 
Байнгын хорооны дарга, эрхэм гишүүд ээ, 
Төсвийн зохицуулалттай уялдуулан Монгол Улсын Засгийн газраас боловсруулж, Улсын Их Хуралд өргөн мэдүүлсэн Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг хүсье. Баярлалаа.
Н.Учрал: Ариунзаяа сайдад баярлалаа. 22 оны төсвийн тодотголын төсөл бол Инновац, цахим бодлогын байнгын хорооны эрхлэх асуудлын хүрээнд хамаарах төсвийн ерөнхийлөн захирагчдын төсвийн талаарх товч танилцуулгыг Улсын Их Хурлын Тамгын газрын төсвийн хяналт шинжилгээний хэлтсээс бэлтгэн эрхэм гишүүд та бүхэнд хүргүүлсэн. Тэгээд энэхүү одоо бас төсвийн хяналт шинжилгээний хэлтсээс бэлтгэсэн товч танилцуулга болон төсвийн төслийн талаар талаарх танилцуулгатай холбогдуулж хууль санаачлагчаас болон Байнгын хорооны өөрийн эрхлэх асуудлын хүрээнд хамаарах төсвийн ерөнхийлөн захирагч нараас асуух асуулттай гишүүдийн нэрийг авъя. Асуулттай гишүүд байна уу? Чинбүрэн гишүүнээр тасаллаа. Саранчимэг гишүүн.
Б.Саранчимэг: Баярлалаа. Тэгэхээр энэ цар тахал болоод энэ олон улсын нөхцөл байдалтай холбогдуулаад энэ улс орнууд төдийгүй одоо Монгол Улс олон сорилтуудыг бас даван туулах нь гарцаагүй болж байгаа. Тэгэхээр эдгээрийг шийдвэрлэхийн тулд өнөөдөр 2022 оны одоо төсөвт тодотгол хийж байгаа. Тэгэхээр анхны хэлэлцүүлэгтэй холбогдуулаад бас тодруулах зүйл байна. Энэ шинээр байгуулагдсан энэ Цахим хөгжил, харилцаа холбооны яамны бүтэц, зохион байгуулалт бүрэн гүйцэж үйл ажиллагаа жигдэрсэн байгаа юу? Өнгөрсөн намрын чуулганаар одоо бас танай нам яамны одоо чиг үүрэгт хамаатай энэ багц хуулиудыг Улсын Их Хурал баталсан. Тэгэхээр хуулиудын хэрэгжилтийг хангахад энэ оны одоо бас төсөв, энэ хөрөнгө оруулалтуудыг хэмнэлтийн горимд шилжсэн үед аль хэр одоо гүйцэтгэхээр байгаа вэ гэсэн энэ асуултад хариулт авъя. 
Дараагийн асуудал бол энэ төсвийн тодотголоор төрийн өмчит хуулийн этгээдүүдийн бүтцийн өөрчлөлтийн шинэчлэл хийнэ гэсэн байгаа. Тэгэхээр Монголын цахилгаан холбоо, Мэдээлэл холбооны сүлжээ, энэ Мэдээлэл технологийн үндэсний парк гээд төрийн өмчит үйлдвэрийн газрын зэрэг энэ төрийн өмчит хуулийн этгээдүүдийн чиг үүргийн давхардал, үр ашгийг сайжруулахад энэ бүтцийн өөрчлөлтийг хэрхэн хийхээр орж ирж байгаа вэ? Эдгээр компаниудын үйл ажиллагааны ашиг, өр төлбөр зэрэг энэ тал дээр ямар, ямар одоо тодорхой мэдээлэл өгөх авмаар байна. Эндээс бас харсангүй учраас энэ тал дээр тодруулга өгнө үү?
Эдгээр компаниудын бас гучин дөрөв хүртэлх хувийг хувьцааг бас ингэж нэмж гаргах, Хөрөнгийн биржээр олон нийтэд нээлттэй худалдах, худалдан нээлттэй компани олгох талаар бас танай яам одоо ямар санал өгсөн байгаа вэ? Энэ тал дээр нэг тодруулж хэлж өгөөч, баярлалаа.
Н.Учрал: Саранчимэг гишүүний асуултад хариулна, хоёрдугаар микрофон Болор-Эрдэнэ.
Б.Болор-Эрдэнэ: Саранчимэг гишүүний асуултад хариулъя. Цахим хөгжлийн яам Төрийн нарийн бичгийн дарга Болор-Эрдэнэ. Манай яамны хувьд бол 2022 оны 01 сарын 06-нд яг албан ёсоор байгуулагдсан. Ийм шинэ яам хоёр шинэ яамны нэг байгаа. Яамны орон тоо, бүтцийн хувьд бол наян долоон орон тоотой батлагдсанаас өнөөдөр бол дөчин найман орон тоо одоо бүрдсэн байна. Энэ дээр бас манай Төрийн албаны зөвлөл бид нарыг маш сайн дэмжиж, маш сайн хамтарч ажилласны үндсэн дээр бол одоо яамны авах ёстой албан хаагчдын жар, тавь гаруй хувь нь бол ингээд орсон байна. Энэ дээр Төрийн албаны зөвлөлтэй хамтраад салбар зөвлөл байгуулагдсан. Салбар зөвлөлөөр бид нар одоо олон нийтэд нээлттэй зарлаж, энэ үлдсэн одоо албан тушаалууд дээр албан хаагчид шалгаруулж авахаар ингэж ажиллаж байна. 
Яамны зохион байгуулалтын хувьд бол бид нар доороо бол ИМонголиа академи, Үндэсний дата төв улсын төсөвт үйлдвэрийн газар, Радио телевизийн үндэсний сүлжээ улсын төсөвт үйлдвэрийн газар гэсэн ийм гурван байгууллага шууд харьяа ажилладаг байгаа. Бид нарын хувьд бол мэдээж шинэ байгуулагдсан яам нэгдүгээрт. Хоёрдугаарт бол Монгол Улсын Засгийн газрын одоо гол хийх ажлуудын цөм. Дээрээс нь энэ эдийн Шинэ сэргэлтийн бодлогын гол цөм нь бол цахимжуулалтын ажил байгаа. Энэ ажил дээр мэдээж бид нар одоо бүрэн хангалттай ажлуудыг гүйцэтгэхэд бол төсөв шаардлагатай. Өнөөдрийн орж ирсэн төсвийн тодотголоор бол манай төсвөөс нийтдээ тав орчим тэрбум төгрөг хасагдаж байна. Эндээс бол хамгийн хэцүү төсөв хасахад хамгийн хэцүү байгаа байгууллага бол Үндэсний дата төв улсын төсөвт үйлдвэрийн газар байна. Яагаад гэх юм бол өнгөрсөн гурав, дөрвөн жилийн хугацаанд бол Үндэсний дата төв дээр Монгол Улсын Засгийн газар, олон улсын байгууллагуудын тусламжаар бол гуч орчим тэрбум төгрөгийн программ хангамжийн хөрөнгө оруулалтуудыг хийсэн. Энэ программ хангамжууд дээр зөвхөн хөрөнгө оруулалт хийхээс гадна одоо m… буюу цаашаа лицензийг нь сунгаж авч явах ийм зардлууд бол нийтдээ тав аравны таван тэрбум төгрөг гардаг. Энэ бол энэ жилийн төсөв дээр суугаагүй учраас одоо энэ Үндэсний дата төвийн зуун тавин хоёр сая төгрөгийн зардал хасах нь бол энэ одоо байгууллага дээр нэлээн хүнд тусч байгаа, ийм байна. 
Улс, төрийн өмчийн компаниудын хувьд бол манай төрийн өмчийн Мэдээлэл холбооны сүлжээ компани, Монголын цахилгаан холбоо компани, Монгол шуудан компаниуд ажилладаг. Энэ компаниудын хувьд бол Төрийн өмчийн бодлого зохицуулалтын газарт шууд харьяалж явдаг. Мэдээж салбарын бодлого бол манай яаман дээр явдаг. Мэдээлэл холбоо сүлжээний компани бол Монгол Улсын мэдээллийн дэд бүтцийн одоо гол стратегийн гол компани. Энэ компанийг бид нар одоо IPO гаргахгүй, хувьчлахгүй одоо илүү тогтвортой, үр ашигтай явуулах энэ бололцоог хангах ёстой гэсэн ийм одоо байр суурийг хандаж бол Сангийн яаманд хүргүүлсэн. Монгол шуудан компанийн хувьд бол тодорхой хувь нь хувьчлагдаад, бас нэлээн амжилттай кэйсүүдийн нэг болж ажиллаж байгаа. Цахилгаан холбоо компанийн хувьд ч гэсэн бага хувь нь бол хувьчлагдсан. Мэдээж одоо менежментийн сайжруулалтууд бол хийх шаардлагатай байгаа. Тэгэхээр өнөөдөр манай төрийн өмчийн компаниудын захирлууд ирсэн байгаа учраас илүү дэлгэрэнгүй одоо мэдээллийг өгөх байх гэж бодож байна. Баярлалаа.
Н.Учрал: баярлалаа. Сая Саранчимэг гишүүний асуултад нэмж хариулах уу? Одоо энэ Төрийн хэмнэлтийн хуультай холбоотой хоёр дахь асуудал байгаа. Хэлэлцэх асуудлын хүрээнд. Тэгэхээр тэр Төрийн хэмнэлтийн хуультай холбогдуулаад энэ тогтоолын төсөл дээр бол манай Байнгын хорооны эрхлэх асуудлын хүрээнд энэ Цахилгаан холбоо сүлжээ компани, Мэдээллийн технологийн үндэсний парк бол энэ олон нийтэд хувьцаа гаргах компанийн жагсаалтад орчихсон байгаа шүү дээ. Тэгэхээр үүн дээр одоо холбогдох албан тушаалтнууд юу гэж үзэж байгаа юм бэ? Мэдээлэл холбооны сүлжээ компани бол манай одоо нийт сүлжээний бараг дөчин хоёр хувийг хариуцаж байгаа. Дээрээс нь одоо бид бас салбарын хууль тогтоомжуудыг батлан гаргасан. Энэ үндэсний аюулгүй байдлын зэрэгт хамаарч байгаа энэ кибер аюулгүй байдлын сүлжээ, бүртгэл, боловсрол, эрүүл мэнд гээд нийт одоо сүлжээ чинь өөрөө энэ үнэ, сүлжээ компанитай холбоотой байдаг. 
Гэтэл энэ одоо компанийг олон нийтэд хувьцааг нь арилжаалаад эхлэх юм бол Кибер аюулгүй байдлын хуульд заасан төрийн мэдээллийн онц чухал мэдээллийн дэд бүтэцтэй байгууллагуудынхаа сүлжээг хариуцаж байгаа байгууллагыг олон нийтийн эзэмшилд оруулах нь өөрөө зохимжтой шийдвэр бол биш гэж үзэж байгаа шүү дээ. Тийм тэгэхээр энэ жагсаалтад та нар өөрсдөө оруулаад ирсэн юм биш үү? Их Хурал бол Засгийн газрын өргөн барьсан хуулийг л хэлэлцэж байгаа. Тэгэхээр мэдээж Засгийн газар дээр та нар яриад холбогдох энэ агентлаг, яам нь саналаа оруулсан байлгүй дээ Болор-Эрдэнэ дарга. Та нар өөрсдөө саналаа оруулаад Мэдээлэл холбооны сүлжээ компанийг хувьчилъя гэж ингэж оруулж ирж байгаа юм байна гэж бид нар ойлгож байна шүү дээ. Энэ чинь та нарын Засгийн газраас өргөн мэдүүлсэн хууль шүү дээ. Тэгэхээр Их Хурал бол бид нар бас сонирхож, одоо энэ зөв юм уу, буруу юм уу? Энэ чинь Монгол Улсын үндэсний аюулгүй байдлын асуудалд хамаарах сүлжээнийхээ ганц компанийг хувьчилчхаад сууж байх ёстой юм уу. Тийм, энд ямар яам ямар байр суурьтай байгаа юм бэ? Засгийн газрын оруулсан хууль учраас бид бол энийг танай бодлого, Засгийн газрын бодлого л гэж ингэж үзэж байна шүү дээ. Тэр яам ямар байр суурьтай байгаад, яагаад энийг оруулаад ирсэн юм бэ? 
Магадгүй тэр Цахилгаан холбоо, Мэдээлэл технологийн парк энэ тэрийг бол хувьчилдаг юм байгаа биз. Гол нь нийт сүлжээнийхээ бараг дөчин хоёр хувь хариуцаж байгаа, дээрээс нь наад Кибер хууль дээр чинь Нийтийн мэдээллийн хууль дээр чинь төрийн мэдээллийн онц чухал дэд бүтэцтэй байгууллагуудыг хуульчлаад өгсөн шүү дээ. Тэгээд тэр сүлжээг нь хариуцаж байгаа, бүх одоо бүртгэлийн, Улсын бүртгэлийн дарга тэнд ирчихсэн байна. Тэгээд нийт бүртгэл чинь сүлжээ компанитайгаа хамаарагдаж ингээд ажиллаж байдаг. Тэгээд яг бусад хувийн компани шиг компаниудтайгаа адилхан ингээд гучин дөрвөн хувиа олон нийтэд арилжаалаад явах нь зөв юм уу, буруу юм уу? Ямар байр суурьтай байгаа вэ л гэж асуугаад байна шүү дээ. Сүлжээ компанийн захирал хариулах уу? Хэддүгээр микрофон? Тэнд суугаад хариулчих. Нэг дээр суучих. Мэдээлэл холбоо сүлжээ компанийн захирал Золбаяр, дөрөвдүгээр микрофон.
Ч.Золбаяр: Байнгын хорооны дарга, Улсын Их Хурлын эрхэм гишүүд, ажлын хэсгийн гишүүд та бүхэнд энэ өдрийн мэндийг хүргэе. Мэдээлэл холбооны сүлжээ компани нь бол 2005 оны Монгол Улсын Их Хурлын дөчин наймдугаар тогтоолоор баталсан харилцаа холбоо, мэдээллийн технологийн салбарт хийгдэх өөрчлөлтийн хүрээнд Монгол Улсын Засгийн газрын зуун наян зургаадугаар тогтоолоор үүсгэн байгуулагдсан. Одоо арван зургаа дахь жилдээ үйл ажиллагаагаа явуулж байгаа ийм аж ахуйн нэгж байгаа. Үндсэндээ манай компанийг үүсгэн байгуулсан анхны зорилго нь бол харилцаа холбооны шинэ тутам бий болж байгаа үйлчилгээ үзүүлэгч үйлчилгээний байгууллагуудад харилцан ялгаваргүйгээр ижил тэгш нөхцөлөөр сүлжээний үйлчилгээг үзүүлэх, давхар үзүүлэх гэсэн ийм үндсэн нөхцөлтэйгөөр байгуулагдсан. Энэ бодлогын хүрээнд сүлжээ үйлчилгээ, салгалт гэсэн бодлого болоод манай харилцаа холбооны салбар сүүлийн арван таван жил бол амжилттай явагдаж ирсэн. Тэгээд энэ бодлогын хүрээнд манай компани арван таван жил тогтвортой үйл ажиллагаа явуулж байж байгаа. 
Өнөөдрийн байдлаар бол манай компанийн хувьд бол улсын төсөвт арав аравны есөн тэрбум төгрөгийн татвар, шимтгэл хэлбэрээр улсын төсөвт арав аравны есөн тэрбум төгрөг төвлөрүүлдэг. Тэрбум орчим төгрөгийн цэвэр ашигтай ажилладаг ийм аж ахуйн нэгж байж байгаа. Монгол Улсын хэмжээнд мянга зургаан зуун дөчин ажилтан ажиллаж байна. Бүх сум сууринд гурван зуун гучин есөн сум суурин газарт гурван зуун далан гурван объектыг хариуцаж, хорин мянга орчим километр шилэн кабелийг хариуцсан, бүх үүрэн телефон компаниудын ашиглалт үйлчилгээг бол манайх, манай компаниуд хариуцаад ингээд явж байгаа. Манай компани бол цаашдаа бид 2016 оноос хойш Монголын хөгжлийн сүлжээ 20,21 гээд үндсэн сүлжээнийхээ багтаамжийг нэмэгдүүлэх ийм төслийг бол хэрэгжүүлсэн. Энэ төслийн хүрээнд бол бид Улаанбаатараас аймаг хүртэлх бүх дамжуулах сүлжээгээ зуу дахин нэмэгдүүлсэн ийм багтаамжийг бий болгосон. Үүнийхээ хүрээнд бид үнэ тарифаа долоо аравны дөрөв дахин бууруулсан байж байгаа. 
Өнөөдрийн байдлаар Монгол Улсын хэмжээний интернэтийн хэрэглээ, интернэт буюу дата сүлжээний хэрэглээний хурд бол арван тав аравны тав дахин нэмэгдсэн. Өөрөөр хэлбэл одоо сум орон нутаг газрууд дээр, сум орон нутаг газрууд дээр бол манай үүрэн телефоны компаниуд бол бүх үйлчилгээгээ хүргээд 3G, 4G үйлчилгээ. Ялангуяа одоо Засгийн газрын бодлогоор хэрэгжүүлж байгаа цахим шилжилтийг энэ хийх үндсэн нөхцөл бололцоог бол бүрэн бүрдүүлээд ингээд ажиллаж байгаа. Мөн манай компани бол үүрэн телефоны компаниудаас гадна Монгол Улсын хэмжээнд одоо нийтдээ зуун далан есөн аж ахуйн нэгжтэй гэрээгээр ажиллаж байгаа. Үүнээс төрийн байгууллагууд бол дөчин хоёр байгууллага, үүнээс тусгай зориулалтын буюу чухал дэд бүтэцтэй хорин таван байгууллагын сүлжээг бол хариуцаад ажиллаж байгаа. 
Мэдээлэл холбоо сүлжээ компанийн хувьд бол бид стратегийн ач холбогдолтой. Монгол Улсын суурь сүлжээ цаашдаа Монгол Улсын цахим шилжилтийг хийхэд, ялангуяа төрийн цахим үйлчилгээг бүс нутагт нэвтрүүлэх, сумдын цахим шилжилтийг хийхэд одоо автомашинаар зүйрлэж ярих юм бол бид нар гол авто замын өндөр хурдны сүлжээ нь байх болно. Энэ дээр тулгуурлаж манай цахим шилжилт маань амжилттай явах ийм боломжтой гэж үзэж байгаа. Тийм учраас одоо манай компани бол ямар ч байсан цаг хугацааны хувьд бол өнөөдөр хувьчлагдах гэдэг бол болоогүй юм байна гэж үзэж байгаа. Ер нь бол цаашдаа стратегийн ач холбогдолтой нууцын зэрэгтэй, Кибер аюулгүй байдлын хуулийнхаа зэрэгтэй ажиллаж байгаа учраас бид бол хувьчлагдахгүй төрийн мэдэлтэй байгаад ингээд харилцан ялгаваргүйгээр үйл ажиллагаа явуулах нь чухал гэж үзэж байгаа юм. 
Мөн энэ хувьчлалыг явуулах юм бол ямар эрсдэл гарах вэ гэдгийг нь бол би товчхон төгсгөлд нь хэлье гэж бодож байна. Компанийн хувьд бол, компанийн хувьд бол хувьчлалын юунд хамрагдахад бол аль нэг одоо манай оператор компаниуд бол яг өнөөдрийн манай харилцаа холбооны зах зээл өөрөө бүгдээрээ өөрийн охин компаниудаар үндсэн сүлжээнд үйлчилгээгээ явуулдаг. Энэ үндсэн сүлжээний үйлчилгээгээ явуулдаг байгууллагууд нь одоо манай бодлогын хүрээнд бол бид нартай хамтарч ингээд амжилттай ажиллаж байгаа гэж бид бол боддог юм. Тэгээд цаашдаа бол манай компани хувьчлагдахгүйгээр үйл ажиллагаа явуулах нь зүйтэй л гэж үзэж байгаа юм. 
Н.Учрал: Тэгээд Засгийн газраас орж ирсэн хууль тийм ээ энэ. Тэгэхээр та бүхэн Засаг дээрээ хэлэлцээд эцэслээд оруулж ирж байгаа л гэж бид ойлгож байна шүү дээ. Тэгэхээр байр сууриа энэ яамнаас явуулаагүй юм уу? Тийм. Мөнгөнчимэг сайд гуравдугаар микрофон.

С.Мөнгөнчимэг: Та бүхэнд энэ өдрийн мэнд хүргэе. Саранчимэг гишүүний асуултад хариулъя. Энэ удаагийн төсвийн тодотголыг дагалдуулаад бид нар төрийн өмчит компаниудын бүтцийн хувьд бол өөрчлөлт хийе гэж гурван одоо чиглэлээр бол орж ирж байгаа. эг хэсэг нь бол гучин долоон компанийг гучин дөрвөн хувь хүртэл бол Хөрөнгийн биржээр дамжуулаад IPO гаргаад олон нийт, олон нийтэд одоо нээлттэй байдлаар бол зохион байгуулалт хийж байгаа. Гучин долоон компани байгаа. Нэг хэсгийг нь бол чиг үүрэг нь ойрхон ойролцоо, одоо чиг үүргийн давхардалтай ийм компаниудыг бол нэгтгэж нэг одоо компани болгох зорилттой бас тодорхой ийм жагсаалтууд орж ирж байгаа. Үр ашиг одоо муутай байгаа, алдагдалтай ажиллаж байгаа, заавал одоо төрд байх шаардлагагүй, хувь хувийн байгууллага энийг бол цаашаа бас хэрэгжүүлээд явах ийм бололцоотой бас найман компанийг бол одоо татан буулгах гэсэн ийм одоо гурван чиглэлийн хүрээнд бол орж ирж байгаа юм.
Мэдээлэл холбооны сүлжээ компани ерөнхийдөө бол энэ гучин дөрвөн хувь хүртэл IPO гаргах энэ одоо жагсаалт дээр орж ирж байгаа гучин долоон компанийн нэгээр бол орж ирж байгаа. Энэ дээр бол Засгийн газрын түвшинд, Төрийн өмчит бодлого зохицуулалтын газар, Сангийн яам, холбогдох одоо газрууд бол энэ дээр бас үр ашгийн тооцоо одоо бүх тооцооллыг нь хийгээд бол энэ компаниудын нэрсийг бол оруулж ирж байгаа юм. Энэ нь бол ерөнхийдөө бол олон нийтийн оролцоог л одоо хангах, нэмэгдүүлэх зорилгоор бол орж ирж байгаа. Ингэснээр бол компанийн засаглал одоо зөв шилжиж, үр ашиг бол нэмэгдэж, дээшилнэ гэсэн ийм байдлаар орж ирж байгаа. Түүнээс биш энэ IPO гаргаснаар бол чиг үүрэг нь бол хувьд шилжихгүй, зөвхөн олон нийтийн хяналт, оролцоог л нэмэгдүүлэх ийм бололцоо боломж бас бүрдэж байгаа гэдэг байдлаар орж ирж байгаа гучин долоон компани.
Н.Учрал: Саранчимэг гишүүн тодруулна.
Б.Саранчимэг: Баярлалаа. Тэгэхээр гучин долоон компанийг одоо энэ гучин тав хүртэл гучин дөрвөн хувь хүртэл энэ энгийн хувьцааг нэмж гаргах одоо нэр орж ирсэн. Тэр дунд бүр одоо цахилгаан түгээх компанийг хүртэл ингээд хувьчилна гээд ороод ирчихсэн. Ямар ч дэлхийн түүхэнд одоо тийм, энэ цахилгаан түгээхийг хувьчилдаггүй шүү дээ. Тэгээд өнөөдөр яг өөрийнх нь яамнаас нь ямар ч санал оруулалгүйгээр, санал авалгүйгээр ингээд ороод ирчихсэн юм уу? Өнөөдөр байгууллагууд нь яам нь өөрсдөө мэдэхгүй байна шүү дээ. Тэгэхээр энэ дээр яг тэр Мэдээлэл холбооны сүлжээ бол одоо ямар ч боломжгүй. Энэ чинь бол хувьчлах цаг нь биш гэж байна шүү дээ. Одоо тэгвэл тэр Монголын цахилгаан холбоо, дээрээс нь энэ Мэдээлэл технологийн үндэсний парк ямар бодолтой, ямар саналаа өгсөн юм бэ? Энэ тал дээр тодруулаад хэлээд өгөөч.
Н.Учрал: Гуравдугаар микрофон Болор-Эрдэнэ дарга хоёр юм уу.

Б.Болор-Эрдэнэ: Саранчимэг гишүүний асуултад хариулъя. Монголын мэдээлэл холбооны сүлжээ компанийн хувьд бол стратегийн маш том ач холбогдолтой, Монголын одоо цахим шилжилтийн гол суурь дэд бүтцийг хийдэг компани учраас бид нарын хувьд бол стратегийн ач холбогдолтой компанийн тоонд оруулаач гэсэн саналыг Цахим хөгжил, харилцаа холбооны яам албан ёсоор өгсөн. Монголын цахилгаан холбоо болоод Мэдээлэл технологийн үндэсний паркуудын хувьд бол бид нар Сангийн яамтай одоо санал нэгдэж энэ IPO оруулах дээр оруулсан байгаа.
Н.Учрал: Төсөвт энэ арав гаруй тэрбум төгрөг оруулж байгаа, үйл ажиллагаа нь доголдоогүй явж байгаа. Дээрээс нь бид чинь бол Нийтийн мэдээллийн хуулиар төрийн мэдээллийн онц чухал дэд бүтэцтэй байгууллагуудыг одоо хуульчилж өгсөн шүү дээ. Тэгэхээр кибер аюулгүй байдлын талаасаа ч гэсэн энэ Мэдээлэл холбооны сүлжээ компанийг бол олон нийт хувьцаа гаргах нь бол зохимжтой биш л гэж мэргэжлийн одоо хүмүүс бас үзэж байгаа шүү. Тэгэхээр мэргэжлийн Байнгын хорооны хувьд бол энэ асуудлыг дэмжихгүй. Тэгэхээр үүнийг бол маргааш одоо Эдийн засгийн байнгын хороон дээр одоо Саранчимэг гишүүн санал гаргаад бас хураалгаад явах нь бас боломжтой шүү гэдгийг хэлье. Тэгэхээр яам бол өөр байр суурьтай байгаа юм байна. Идэрбат гишүүн.
Ц.Идэрбат: Та бүхэнд энэ өдрийн мэнд хүргэе. Монгол Улсын Засгийн газраас энэ тодотголтой холбоотой асуудлууд орж ирж байгаа. Энэ дотор бас асууж тодруулах ийм салбартай холбоотой асуудлууд байгаа юм. Төрийн хэмнэлтийн хууль гэж одоо хууль одоо эд хэлэлцэгдэж байна. Энэ дээр үүрэн холбооны сүлжээг нэмэгдүүлэх асуудлыг улсын төсвийн хөрөнгө оруулалтаар хийх одоо боломжгүй гэсэн ийм одоо зүйл заалтууд орж ирж байгаа гэж ингэж бас ойлгож байгаа. Гэтэл одоо манайх чинь цахим үндэстэн болно гэж байгаа, дээрээс нь одоо яг хөдөө багуудаар явахад ард иргэдтэй уулзаад явж байхад баг дээрээ одоо сүлжээтэй болох, тэр дундаа бүр болж байвал 4G-тэй болох сонирхол бол малчдын дунд маш их байгаа. Тэгэхээр энэ одоо хэмнэлтийн бодлого дээр тусгах энэ зүйл заалт маань ард иргэдийн тэр хүсэн хүлээж байгаа нөгөө цахим үндэстэн болоход нэлээн саад болсон ийм одоо заалт байх вий. Энэ дээр одоо яам бас ямар одоо бодолтой байгаа вэ? Тэрэн дээр ямар зүйл заалтууд тусаж байгаа вэ гэдэг дээр нэг дээр асуумаар байна.
Хоёрдугаарт үүрэн холбооны дөрвөн компани өнөөдөр үйл ажиллагаа явуулж байгаа. Тэгээд энэ төсөв дээрээс танагдаж байгаа энэ үүрэн холбооны сүлжээнүүдийн төсөвт өртгүүдийг нь харахад ингээд янз бүр байна л даа. Зарим газар бол ганц сүлжээг гурван зуун мянгаар хийж байна, зарим газар гурван сүлжээг таван зуун дөч гэдэг чинь нэг зуун наяадаар хийж байна, зарим газар таван сүлжээг зуун мянгаар хийж байна гээд. Ингээд энэ дээр бол одоо бас нэг бодлоготой байгаад одоо яг зах зээлийн ханш нь бол нэг үүрэн холбооны компани нэг сүлжээ байгуулахад гурван зуун сая төгрөг гээд байгаа юм байна лээ. Одоо юмны үнэ өртөг нэмэгдээд хэд болох юм байгаа юм. Тэгэхээр бас миний сонссоноор бол энэ чинь бизнесийн байгууллага учраас өөрсдийнхөө хэрэглэгчийг нэмэхийн тулд тухайн аж ахуйн нэгж, компани, үүрэн холбооны компани тодорхой хэмжээнд хөрөнгөө гаргаад хийх ёстой гэсэн ийм байр суурь одоо би бас яригдаж байна гэж ингэж ойлгоод байгаа юм.
Гэтэл яг амьдрал дээрээ бол энэ үүрэн холбооны компаниуд чинь яг хөдөө орон нутагт баг руу сүлжээ тэлэх ажлыг бол яг өөрсдийн санаачилгаар бол тэр болгон хийхгүй. Тэгэхээр энэ үүрэн холбооны энэ дөрвөн компанитай орон нутагт хийх энэ өргөжүүлэх сүлжээний асуудал дээр тогтсон нэг тарифтай байгаад улсын төсвөөс жаран хувь, компанийн төсвөөс дөчин хувийг нь ч байдаг юм уу, ийм байдлаар хийх бололцоо ер нь байгаа юу? Энэ ингээд өөр өөрөөр тусаад байгаа нь ямар учиртай вэ гэж ингэж бас асуух гэсэн юм.
Дараагийн нэг асуулт бол энэ салбартай холбоотой юм. Үүрэн холбооны бас тав дахь операторын асуудал бас яригдаж байгаа гэж би ингэж дуулаад байгаа юм. Энэ тал дээр бас нэг товчхон мэдээлэл өгөөч гэсэн ийм гурван асуулт байна.
Н.Учрал: Хоёрдугаар микрофон Болор-Эрдэнэ.
Б.Болор-Эрдэнэ: Идэрбат гишүүний асуултад хариулъя. Хөдөө орон нутагт үүрэн холбоо сүлжээ байгуулах асуудлууд бол гурван янзаар хийгддэг. Одоо хувийн хэвшил очиход их хүндрэлтэй ийм газрууд дээр бол улсын төсвийн хөрөнгө оруулалтаар хийдэг. Энэ жил бол манай яамны хувьд есөн одоо улсын төсвийн хөрөнгө оруулалтаар хийх төслүүд байгаа. Нөгөө хэсэг нь бол үүргийн сан, Бүх нийтийн үйлчилгээний үүргийн сангийн хөрөнгөөр бид нар одоо энэ жилийн хувьд бол хорин зургаан цэг дээр ажиллахаар ингээд төлөвлөсөн байна. 
Дараагийн асуудал бол одоо магадгүй аялал жуулчлал хөгжсөн ч юм уу, иргэд их очдог газар бол манай үүрэн телефоны оператор компаниуд өөрсдийн хөрөнгө оруулалтаар ингэж хийдэг байгаа. Бид нарын хувьд бол улсын төсөвт хүндрэл учруулахаас илүүтэйгээр Бүх нийтийн үйлчилгээний үүргийн сангаас орж ирж байгаа татаасаар одоо орон даяар хийсэн судалгааны үндсэн дээр аль болох одоо боловсролын насны их олон хүүхэд байдаг эдгээр цэгүүд дээр одоо интернэт сүлжээ оруулах тал дээр анхаарч ажилладаг. Энэ жилийн хувьд бол хорин зургаан одоо цэг дээр Үүргийн сангийн хөрөнгө оруулалтаар Бүх нийтийн үйлчилгээний үүргийн сангийн хөрөнгө оруулалтаар бид нар байгуулахаар ингэж орсон байна. Хэнтий аймгийн хувьд бол Дадалын Агац, Биндэрийн Дэлгэрхаан гэдэг цэгүүд дээр орохоор төлөвлөгдсөн байна. 
Гурав дахь асуудал тав дахь операторын хувьд бол бид нар тав дахь операторын лицензийг бол манай Харилцаа холбооны зохицуулах хороо өгдөг. Бид нарын ойлгож байгаагаар бол тав дахь операторын лицензийг бол өнгөрсөн есөн сард одоо ОНДО гэдэг компанид өгсөн. Энэ компани үйл ажиллагаагаа эхэлсэн гэж ойлгож байгаа.
Н.Учрал: Идэрбат гишүүн тодруулна.
Ц.Идэрбат: Энэ Төсвийн хэмнэлтийн хууль дээр улсын төсвийн хөрөнгө оруулалтаар одоо гурван эх үүсвэрийн маань нэг нь одоо энэ Төсвийн хэмнэлтийн хуулиар хаагдчих гээд байна уу гэж айгаад байгаа байхгүй юу. Яагаад гэхээр улсын төсвийн хөрөнгө оруулалтаар үүрэн холбооны сүлжээг өргөжүүлэхгүй гэдэг ийм заалт явж байгаа юу? Энийг би асуух гээд байгаа юм. Хэрэв энэ ингээд хэрэв ийм заалт ороод ирэх юм бол яг компаниуд хөдөө баг дээр тэр сүлжээ байгуулах асуудлыг бол тийм амархан хийхгүй байгаа нэгдүгээрт.

Хоёрдугаарт төр хувийн хэвшлийн хамтын ажиллагааны хүрээнд төр тухайн сүлжээнийхээ гарах зардлын жаран хувийг нь, аж ахуйн нэгж нь дөчин хувийг нь гаргаад хийх ийм хувилбар руу орох бололцоо бас байгаа юу л гэж асууж байна.

Н.Учрал: Хоёрдугаар микрофон. 
Б.Болор-Эрдэнэ: Асуултад тодруулж хариулт өгье. Энэ жилийн хувьд бол бид нар улсын төсвийн хөрөнгө оруулалтаар есөн цэг дээр гэрээ байгуулахаар ажиллаж байсан. Гурван сарын нэгнээр одоо бүх тендерүүдийг зарла гэсэн үүргийн хүрээнд бид нар 03 сарын 01-нд нэгнээс эхлээд энэ бүх газруудын одоо тендерийг зарласан. Эндээс бол одоо таван цэг нь бол гэрээ байгуулагдаад ажиллаж байна. Үлдсэн дөрвөн цэгийн хувьд бол шалгарсан мэдэгдэл 04 сарын 11-нд гурав нь, 04 сарын 13-нд нэг нь ингэж явсан ийм байдалтай байгаа. Таны хэлж байгаа яг төр хувийн хэвшлийн хамтын ажиллагааны энэ partnership бол ерөөсөө бид нарын ажилладаг энэ Бүх нийтийн үйлчилгээний үүргийн сангийн гол модель гэж хэлж болно. Тэр одоо энэ жилийн хувьд бол хорин зургаан цэг дээр одоо сүлжээ оруулахаар ажиллаж байгаа. Энэ үүргийн сангийн модель нь өөрөө хувийн хэвшилтэйгээ хамтарч хувийн хэвшлийн татаасаар…/минут дуусав/
Н.Учрал: Ганибал гишүүн. Нэмэлт тайлбар хийнэ гуравдугаар микрофон Мөнгөнчимэг сайд.

С.Мөнгөнчимэг: Идэрбат гишүүний асуултад хариулъя. Энэ төсвийн тодотголыг дагалдаад орж ирж байгаа Төрийн хэмнэлтийн тухай хуулийн арван гурвын дөрөв дээр бол одоо үүрэн холбооны төсөл арга хэмжээг бол улсын төсвийн хөрөнгө оруулалтаар одоо хэрэгжүүлэхгүй байх гэдэг байдлаар бол оруулж ирж байгаа юм. Энийг яагаад ингэж оруулж ирж байгаа гэвэл ерөнхийдөө бол үүрэн холбооны төслүүд нь төсвийн хөрөнгө оруулалт гэхээсээ илүү бас хувийн хэвшлийн хөрөнгө оруулалтаар хэрэгжүүлэх одоо бас бололцоотой боломжтой гэж ингэж хардаг. 
Хоёрдугаарт нь бол Үндэсний аудитын газрын дүгнэлтээр бол эдгээр төслүүдийг төсвийн хөрөнгө оруулалтаар хэрэгжүүлэхгүй байх нь зүйтэй гэсэн энэ дүгнэлтийг бол бас манай Сангийн яаманд энэ төсвийн одоо дүгнэлт дээр бол өгдөг учраас энэ байдлаараа бол зохицуулалт бол хийгдэж энэ хууль дээр бол оруулаад ингээд явж байгаа. Дээр нь энэ төсвийн тухай, төсвийн тодотголоор тэвчиж болох хөрөнгө оруулалтууд гээд ерэн нэгэн хөрөнгө оруулалт бол улсын төсвийн хөрөнгө оруулалтаас хасагдаж байгаа. Яг энэ хүрээндээ бол…/минут дуусав/

Н.Учрал: Ганибал гишүүн.
Н.Ганибал: Манай одоо Байнгын хороонд хамрагдаж байгаа Боловсролын яамнаас хүн байсан билүү? Төрийн нарийн байгаа. За яах вэ, энэ манай энэ цахим инновац одоо нэг яам байгуулагдаад манай энэ одоо Байнгын хороонд хамааралтай. Тэгээд хамгийн бага төсөвтэй, хамгийн бага хөрөнгө оруулалттай, тэгээд одоо энэ хасагдаад ороод ирсэн. Ер нь бусад одоо салбаруудтай харьцуулахад хамгийн олон ажлаа хасуулчихсан. Тэгээд гол гурван төрийн өмчит компаниа гурвууланг нь одоо хувьчилна гээд гучин дөрвөн хувийг нь одоо хувьчлалд оролцуулна гээд ороод ирсэн л байна л даа. Тэгэхээр ер нь сайдгүй байгаад тэр юм уу, ер нь зуун хувь маш одоо хариуцлагагүй байна л даа. Төсөв батлуулах дээр бас бид нар чинь агентлагийнхаа даргыг хайгаад олоогүй билүү, нэг ийм нэг юм болж байсан санагдаад байх юм. Эргээд ингээд юмаа хасуулах, одоо тэгээд Засгийн газар дээр асуудлаа ярьж орж ирчхээд сүлжээ компаниа хувьчилна гэчихсэн. 
Мэдээлэл технологийн үндэсний паркаа бас одоо гучин дөрвөн хувийг нь бас хувьчилна гэсэн. Энэ Мэдээлэл технологийн үндэсний парк ч гэсэн ямар зориулалттай юм бэ? Энэ чинь ашгийн төлөө байгууллага биш байх. Мэдээлэл технологийн компаниудыг одоо шинээр start-up компаниудыг бий болгох, бойжуулах үндсэн чиг үүрэг нь чинь шал өөр эд шүү дээ. Тэгээд хэн нэгэн гучин дөрвөн хувийг нь авчих юм бол тэр хүмүүсийн одоо давуу эрхийг биелүүлэх хэмжээнд ч юм уу ингээд төрийн бодлого чинь өөрөө зарчим нь алдагдаад явж байна. За яах вэ тэр одоо Цахилгаан холбоо компани юу нь, шууд, нэг нь юу байсан билээ? Нэг нь ч бол боломжтой харагдаж байсан. Мэдээлэл холбооны сүлжээ, Цахилгаан холбоо. Тэгээд энэ нэг үндсэн чиг үүрэг нь бол шал өөр зорилготой асуудлыг өнөөдөр бид нар хувьцаа гаргах байдлаар одоо хувьчилна гээд ингээд явж байгаа дээр бас жоохон хариуцлагагүй хандсан байна. Сая компанийн захирал ч гэсэн бас тодорхой ярьж байна. 
Хоёр дахь асуудал тэр нийтдээ нэг хэдэн гэсэн билээ, сая нэг ес нь хасагдсан байх шиг тийм. Энэ үүрэн одоо хээрийн сатууд байгуулах асуудал. Энэ дээр нэг хоёр янзын л асуудал байгаа шүү дээ. Бүх нийтийн үүргийн сан гээд улсын хэмжээнд нэг хорин хэдхэнийг хийж байгаа юм байна. Тэгээд бас зорилгоосоо хазайдаг. Зорилго нь бол мэдээж одоо алслагдмал тийм ээ, хэн нэгэн одоо ашгийн төлөө тэр бизнес юуг хээрийн сатыг байгуулахгүй учраас тэр үүрэн телефоны сангаар одоо хийж байгаа гэж ойлгодог. Харамсалтай нь тэр маань бас үүргээ биелүүлдэггүй шүү. Хэн нэгэн эрх мэдэлтний одоо аймаг орон нутгуудад илүү олон байдаг. Сүхбаатар аймагт өнгөрсөн жил нэг хоёрыг тавь хүсэлт гаргасан. Хамгийн алслагдмал, хамгийн одоо бөглүү газраа хээрийн сат тавиулъя гэсэн тэр асуудлыг ямар эрх мэдэлтэн, хэн нь гарсан юм тэгээд явцын дунд хасаад хаячихдаг юм байна лээ. Тэгсэн мөртөө бусад аймгууд дээр төвлөрсөн газар бараг тэр хээрийн сатаа барьчихсан ч байх шиг. 
Тэгэхээр энэ Бүх нийтийн үүргийн сангийн яг тэр зарчим, тэр шалгаруулалтынхаа журам юмыг тодорхой болгоорой. Одоо танай яам гэхээсээ илүүтэй энэ үүрэн телефоны компаниуд маань хүртэл зорилт дотроо Монгол Улсын гурван зуун гучин сумын багийн төвүүдэд өөрсдийн одоо хүчин чадлаар холбоожуулах ийм ажлыг хүртэл санаачлаад явж байгаа юм байна лээ. Энэ дээр нь бас сайн бодлогын хувьд дэмжээд өгөөрэй гэж бас хэлье. Тэгье. Энэ юуг нь л асуучихъя. Тэр Бүх нийтийн үүргийн сан гээд нэг хорин хэдийг шалгаруулсан гээд байгаа. Тэр яг ямар журмаар, хэн шалгаруулаад явдаг юм бэ гэдгийг бас тодруулаад нэг сайхан тайлбарлаад өгөөч.
Н.Учрал: Асуултад хэн хариулах вэ? Нэгдүгээр микрофон Гантогоо дарга.

Ж.Гантогтоо: Ганибал гишүүний асуултад хариулъя. Хорин зургаан цэгийн талаар яаж сонгодог талаар асууж байна. Хорин зургаан цэгийг бол сонгохдоо тухайн цэгүүдэд байгаа оршин сууж байгаа өрхийн судалгаа дээр суурилж сонгодог. Дээр нь тухайн орон нутгаас сонгогдсон Улсын Их Хурлын гишүүдээс бас хүсэлтүүд ирсний үндсэн дээр бид нар бас судалгаа хийгээд ойролцоо тухайн цэгт ойролцоо байгаа дэд бүтцийн өнөөгийн байдлыг бас харгалзан үзэж ингэснээр бол сонголт хийдэг байгаа.
Н.Учрал: Энэ сая Ганибал гишүүн бол их чухал асуудал бас хөндөж байна шүү. Тэгээд нэг тэгээд одоо тэр паркаа юм уу, тэр нэг сүлжээ компани, цахилгаан холбоо гээд гурван компаниа хувьчлах гээд оруулаад ирчихсэн. Тэгээд төсөв мөнгө нь хангалттай биш байж байж ингээд хамаг байдгаа ингээд хэмнэх гээд ингээд оруулаад ирчихсэн. Тэгээд өөрсдөө болохоор бид өөр санал өгсөн гээд байдаг. Засгийн газрын ороод ирчихсэн хууль дээр чинь ороод ирчихсэн. Тэгээд яам нь дэмжээгүй гэж ийм юм яриад суугаад байж болохгүй шүү дээ. Та нар бас хар, тэр сая энэ барилга байгууламжийн төсөл арга хэмжээнээс хассан барилга байгууламж жагсаалт хийдэг дээр энэ харилцаа холбоо, мэдээлэл технологийн салбарт чинь одоо энэ шинэ зуунд чинь одоо анхаарахгүй бол болохгүй биз дээ. Энэ алслагдсан аймгуудаар үүрэн холбооны дахин дамжуулах станц барих, хөдөөгийн алслагдсан багуудыг үүрэн холбооны сүлжээнд холбох гээд хэд хэдэн зардлууд байсан байна шүү дээ. Жишээ нь одоо Архангай аймгийн бараг зургаа, долоон сум байна. Ховд аймагт үүрэн сүлжээний антен, Баянхонгор аймагт үүрэн холбооны сүлжээ, Хөвсгөл аймгийн Цэцэрлэг, Их-Уул, Тариалан суманд үүрэн холбооны дахин дамжуулах сүлжээ станц, Архангайн Эрдэнэмандалд дахин дамжуулах станц гээд барих зардлуудыг чинь хасаад орж ирж байна шүү дээ. Энэ Хэмнэлтийн хуулийн дагуу. Энэ чинь нэн чухал асуудлуудаа ингээд хэдэн алслагдсан аймгуудаар үүрэн холбооны сүлжээ барих гэж байсан зардлууд нь ингээд хасагдаад ороод ирж байгаа чинь зохистой юм уу, үгүй юм уу? 
Тэгээд нэг яам байгуулагдсан. Тэгээд ер нь нэг айлын шоовдор хүүхэд шиг тэгээд нэг ийм хамаг байдгаа хасуулчхаад л, тэгээд л одоо энд орж ирэхээрээ бид өөр санал өгсөн гээд суугаад байдаг. Нэг ийм эзэнгүй л юм боллоо шүү дээ. Одоо Боловсролын яамны бас Төрийн нарийн бичгийн дарга ирсэн байна. Манай Байнгын хороонд бол энэ инновацийн бодлого бас байгаа шүү. Танайх танай яам ч бас манайд бас их хамаарагддаг юм шүү. Энэ чинь Их Хурлын хуультай. Үндэсний инновацын тогтолцоо гэдэг том үг бий шүү. Тэр үгийг бас хөөгөөд үзвэл танай энэ яаман дээр байгаа энэ шинжлэх ухааны зардал, инновацыг хөгжүүлэх зардал мөнгөнд бас хэмнэлтийн асуудал хэрхэн орж ирж байна гэдэг бас асуудлууд бас байдаг шүү. Тэгээд тэрнээс биш манайх чинь бас энэ хоёр яам манай энэ Байнгын хороонд харьяалагдах ёстой шүү. Ганибал гишүүн тодруулъя.
Н.Ганибал: Орон нутагт хамгийн гол асуудал бол хээрийн сатууд, энэ холбоожуулалтаас гадна энэ сүлжээ компанийн ашиглах одоо энэ Юнивишн, оператор компаниуд ашиглах гэж нэлээн хүнд сурталтай байгаа. Энийг бол нэр заагаад яах вэ. Энэ дээр одоо 05 сарын 01-нээс тэр худаг, сувагчлалынхаа асуудлуудыг нээгддэг юм уу нэг журмаа жоохон яагаад нааш нь 04 сар, 03 сар руу хаврын ажил эхлэхтэй холбогдуулаад жаахан татаад, журамдаа жаахан өөрчлөлт оруулаад. Гол нь манай энэ салбарын асуудлууд бол хувийн хэвшлийнхэн бол хөрөнгө оруулалт бол хангалттай хийж байгаа. Энийг хамгийн гол нь төрийн компаниуд маань хүнд сурталгүй зохион байгуулах ийм л үндсэн чиг үүрэгтэй гэдэг дээр бас анхаарч ажиллаарай гэдэг саналаа хэлчихье.
Н.Учрал: Мөнгөнчимэг сайд хариулна гуравдугаар микрофон.
С.Мөнгөнчимэг: Хөрөнгө оруулалттай холбогдолтой нэмэлт бас тодруулга өгье. Бид нар Сангийн яамнаас орж ирж байгаа төсвийн одоо хөрөнгө оруулалтын төсөл хөтөлбөрүүд дээр бол бид нар ямар нэгэн байгууллагыг ялгаварлалтай хандаагүй. Бид нар нэг үндсэн хэдэн зарчим барьсан байгаа. Саяын энэ Мэдээлэл харилцааны холбооны газартай одоо холбогдолтой яамтай холбогдолтой төсөл хөтөлбөрүүд маань 04 сарын 15-наар гэрээ байгуулагдаагүй бүх төсөл хөтөлбөрүүдийг бол бид нар одоо хассан байгаа юм. Тэгээд энэ хүрээндээ бол саяын хэлж байгаа хөрөнгө оруулалтууд бол хасагдсан байгаа. Түүнээс биш бүх одоо хөрөнгө оруулалтаас бид нар 04 сарын 15-наар гэрээ байгуулагдаагүйг нь хасаад, гэрээ байгуулагдаад үйл ажиллагаа явж байгаа нь тэр хэвээр нь үргэлжлүүлээд ингээд явж байгаа.
Н.Учрал: Саяын тэр хөрөнгө оруулалтууд гэрээ байгуулагддаг байсан уу тийм ээ?

С.Мөнгөнчимэг: 4 сарын 15-наар.

Н.Учрал: Болор-Эрдэнэ гуравдугаар микрофон.

Б.Болор-Эрдэнэ: Бид нарын хувьд бол 03 сарын 01-нээр бүх тендерийг зарласан. Нийтдээ есөн ажил дээр тендер зарласны таван шалгараад ажлаа эхэлчихсэн явж байгаа. Энэ дээр хасагдсан дөрвөн тендер байна. Та бүхэн мэдэж байгаа энэ хил хилийн байдал, энэ ковидын байдалтай холбоотойгоор ялангуяа дэд бүтцийн энэ ажлууд дээр бол одоо компаниуд орж ирэх нь багассан. Энэ хоёр тендерийн хувьд бол хоёр удаа зарлагдсан ийм тендер байна. Шалгарсан байгууллагад гэрээ байгуулах мэдэгдлийг хэзээ олгосон бэ гэхээр 2022 оны 04 сарын 11-нд гурван компани руу, 4 сарын 13-нд нэг компани руу ингээд дөрвөн ажил хийх дөрвөн компани руу энэ хугацаанд бид нар мэдэгдэл явуулсан. Мэдэгдсэнээс хойш ажлын зургаагаас доошгүй хоногийн дараа гэрээ байгуулах ийм хууль, эрх зүйн үндэслэлтэй байдаг. Тэгэхээр бид нарын хувьд бол мэдэгдэл нь бол аль хэдийнээ оччихсон байсан ийм гэрээнүүд байгаа.
Н.Учрал: Тэгэхээр тендер нь зарлагдаад, компани нь шалгараад гэрээ хийгдэх тав хоногийн хугацаандаа байсан гэж ойлгох юм уу тийм ээ. Тэгэхээр энийг одоо бас Сангийн яам бас анхаармаар юм байна шүү дээ. Одоо мэдэгдэх хуудас нь очсон. Тэгээд ажил нь эхлэх гэж байгаа бол одоо ингээд Хэмнэлтийн хуулийн дагуу орж ирээд хасагдчихаар, одоо энэ Архангай аймгийн гээд л долоо, найман сумын асуудал гээд л яригдана шүү дээ. Тэгэхээр та энийг, Цахим яамныхан бол одоо бас энэ Сангийн яамандаа саналуудаа хүргүүлж, энэ хууль орж ирэхээс өмнө энэ асуудлаа цэгцлэх ёстой байсан шүү дээ. Тэгэхээр энэ холбогдох Байнгын хороо дээр энэ ажлын хэсэгт бол наад асуудлаа бас яримаар юм байна. Чинбүрэн гишүүн.
Ж.Чинбүрэн: Эрүүл мэндийн салбарын цахим шилжилттэй холбоотой, тэр дотроо эрүүл мэндийн сайд одоо 05 сарын 01-нээс эрт илрүүлэх үзлэгээ эхэлнэ гэж байгаа юм. Тэгээд өмнөх Байнгын хороодын хурлууд дээр асуухад бол ИМонголиагаар дамжуулж эрт илрүүлэх үзлэгт иргэдийг урих урилгаа өгнө гэсэн. Мэдээж аливаа нэг ажил эхлэхэд төсөв тооцоо байдаг л байх л даа. Тэгэхээр би бас энэтэй холбоотойгоор эрүүл мэндийн салбар тэр дотроо эрт илрүүлэхтэй холбоотой энэ төсөв нь яаж сууж байгаа юм бэ? Энэ нь одоо хасагдсан барьсан юм байдаг юм уу? Тэгэхгүй бол зарим гишүүд надаас ингэж асуугаад байна л даа. Манай Их Хурлын гишүүд. 05 сарын 01-нээс яг марафон гүйлт шиг бүгдээрээ нэг гараанаас гараад л бүгдээрээ үзүүлэх юм шиг л. Эрт илрүүлэх үзлэгт ингээд л бүгдээрээ зэрэг орчих юм шиг бодоод байгаа байхгүй юу. Энэ чинь уг нь бол бүтэн жилийн хугацаанд өөрийнхөө тав тухтай цагийн цагаа товлоод иргэд тэр үндсэн одоо үзүүлэх чиглэлээрээ цаг авч үзүүлэх ёстой шүү дээ. Ер нь бол үндсэн санаа нь тэр. 
Тэгээд энэ маань одоо энэ цахим хөтөлбөртөө яаж орсон байдаг юм бэ? Төсөв суусан байдаг юм уу, төсөвт суугаагүй байдаг юм уу? Утасны мессежээр очих юм уу, аппликэйшнээр очих юм уу? Энийгээ ер нь төлөвлөсөн товлосон юм хоёр яамны хооронд хийгдсэн зүйл байна уу? Энэ талаар мэдээлэл өгөөч.
Н.Учрал: Хоёрдугаар микрофон Болор-Эрдэнэ дарга.
Б.Болор-Эрдэнэ: Чинбүрэн гишүүний асуултад хариулъя. Бид нарын хувьд бол эрүүл мэндийн салбарын цахим шилжилт одоо Цахим яамны бас нэн тэргүүнд тавьж байгаа зорилтуудын нэг. Энэ хүрээнд бид нар хамтарсан ажлын хэсэг байгуулаад Эрүүл мэндийн яамтай одоо өдөр тутам хамтарч ажиллаж байна. Өнгөрсөн долоо хоногт л гэхэд эрүүл мэндийн байгууллагын ажилчдад энэ цахимын талаар болоод одоо Дэлхийн банкны хөрөнгө оруулалтаар хийгдэж байгаа төслийн программ хангамжуудыг хэрэглэх энэ сургалтыг зохион байгуулсан. Энэ жилийн хувьд бол бид нар яг энэ гурван зуун гучин сумын бүх эмнэлэг, одоо эмнэлгийн ажилчдад энэ программ хангамжийг хэрэглэх сургалтуудыг үе шаттай хийхээр төлөвлөөд явж байна. 
Нөгөө талдаа Дэлхийн банкны энэ эрүүл мэндийн төслөөр энэ санхүүжилтээр хийгдсэн томоохон программ хангамжууд байгаа. Энэ программ хангамжууд дээр одоо технологийн шаардлага тавих, тэр программ хангамжуудыг цаашдаа хүлээж авах, цаашдаа найдвартай ажиллагааг нь хангаад хангаж ажиллах энэ ажлуудыг бол манай ИМонголын академи зохион байгуулж явж байна. Эрүүл мэндийн яам дээр одоо энэ эрүүл мэндийн эрт илрүүлгийн төсөв нь бол суусан байдаг. Манай яам дээр бол энэ чиглэлийн төсөв бол суугаагүй. Гэхдээ программ хангамж одоо тэрэн дээр update хийх энэ ажлууд бол манай ИМонгол академи Эрүүл мэндийн яамтай хамтарч зохион байгуулаад явж байгаа.
Н.Учрал: Эрүүл мэндийн яамнаас тодруулах уу? Тийм. Эрүүл мэндийн яам. Бодлого, төлөвлөлтийн газрын дарга Буянтогтох дарга дөрөвдүгээр микрофон.
Б.Буянтогтох: Чинбүрэн гишүүний асуултад хариулъя. Манайх цахим ИМонголиатай хамтраад ажиллаж байна. Урилга бо ИМонголиагаас гадна Ибаримт бусад одоо өргөн хэрэглээнд ашиглагддаг аппликэйшнээр бид нар бас хүргэе гэж бодож байна. Өнөөдрийн хувьд бас сайдын түвшинд яриад өөр одоо ямар гарцууд байна тэр одоо гарцуудаар бас иргэддээ хүргэнэ гэсэн ийм төлөвлөгөөтэй ажиллаж байна. Гишүүний санал юутай санал нэг байна. Яг энэ марафон шиг одоо 05 сарын 01-дээ бол бүгдээрээ бол үзүүлэхгүй. Энэ бол тодорхой орон нутгийн эрүүл мэндийн байгууллагууд зохион байгуулаад, энэ одоо насны багцаар нь ямар хүмүүсийг түрүүлж хамруулах вэ гэдэг тэр зохион байгуулалт нь бол орон нутгийн байгууллагууд зохион байгуулалтыг нь хариуцаад явж байгаа.
Н.Учрал: Чинбүрэн гишүүн тодруулна.
Ж.Чинбүрэн: Би Хавдар судлалын үндэсний төвийн захирал байхдаа бас одоо Монгол шуудан компани, Цахилгаан сүлжээ компанитай бас хамтраад энэ эрт илрүүлгийн үзлэгт технологийг хэрхэн ашиглах вэ гэдэг бас тооцоо ч хүртэл хийж байсан. Ер нь зүгээр бид эрт илрүүлэгт урилга өгөхдөө гар утасны мессеж мөн одоо энэ программ хангамж аппликэйшн ашиглаж дуудаж урьж үзүүлдэг. Мөн цахим юу, цаасан хэлбэрээр шуудангаар хүртэл одоо очдог байх ийм тооцоо хийгээд нэг иргэдээ одоо яг одоо аюулт эрсдэлтэй бүлгийн хүмүүсийг энэ одоо технологийн юуг ашиглаад ажиллахад нэг жилдээ таван тэрбум төгрөг зарцуулахаар тооцоо гарч байсан байхгүй юу. Шуудан очдог, захиа очдог. Аппликэйшнаар урилга очдог, мессежээр мэдээлэл очдог байдлаар ингээд гурван янзаар хийхэд ийм байж байсан. 
Тэгэхээр бол ер нь бол одоо 05 сарын 01-нд эхлэх гэж байгаа байх, бид ингэж бодож байна гэж ярьж болохгүй шүү дээ. Энэ чинь та бүхэн чинь одоо эхэллээ гээд зарлачихсан байна шүү дээ. Тийм зарлачихсан байж одоо энэ…/минут дуусав/

Н.Учрал: Тодруулах юм уу? Дөрөвдүгээр микрофон.

Б.Буянтогтох: Төлөвлөлтүүд бол бүгдээрээ хийгдчихсэн. Эрүүл мэндийн ЭМДҮЗ-ийн тогтоол гээд Эрүүл мэндийн даатгалын үндэсний зөвлөлийн тогтоол гарсан. Тэрэн дээр бол хариуцагч байгууллагуудыг маш тодорхой заагаад өгчихсөн байгаа. Өрхийн эрүүл мэндийн байгууллагаараа дамжуулна гэж байгаа. Өрхийн эрүүл мэндийн байгууллага дээр бол бүгдээрээ нөгөө анхан шатны эрүүл мэндийн байгууллага дээр бүртгэлтэй иргэдийн одоо мэдээлэл байж байгаа. Тэрүүгээр дамжуулаад бол мэдээлэл бол албан мэдээллүүд хүрнэ. Дээрээс нь бид нар бол идэвхжүүлэлтийн энэ сувгуудыг бол бүр бүх хэлбэрээр ашиглахаар төлөвлөчихсөн ажлууд нь хийгдээд явж байгаа.
Н.Учрал: Доржханд гишүүн.
Т.Доржханд: Баярлалаа. Би нэг ганцхан юм асуух гэсэн юм. Энэ Сангийн яамныхан бид нар чинь энэ нэг төрийн юм хэмнэлтийг хийх гээд байгаа шүү дээ тийм ээ. Одоо энэ бол ингээд зөв moment-ийн хувьд бол зөв шүү дээ. Хязгаарлалтуудаа хийх гэж байна. Гэтэл ингээд хорин долоон хороог шинээр нэмж бий болгожээ. Тэгээд гол зорилго нь болохоороо төрийн үйлчилгээг иргэдэд үзүүлэх зорилготой гэсэн нэрийн доор. Тэгээд өөрөөр хэлбэл ингээд гурван зуун гучин сумыг тухайлбал багийг тэлдэг. Тэгээд гэр хороолол, тухайлбал хороодыг ингээд тэлдэг. Тэгээд энэ агуулга нь болохоороо төр үйлчилгээг өгөх гээд. Энэ зүйлийг ер нь санхүүжүүлж байна уу та нар. Гэтэл яах гэж бид нар энэ цахим үндэстэн гэдэг хөтөлбөр гаргаж ирчхээд байгаа юм бэ, логик нь хаана байна вэ? Үгүй ээ, энэ дэлхий даяараа төрийн үйлчилгээг чинь цахимаар дамжуулдаг болчхоод байна шүү дээ. Хүн гэрлэх юм бол түүнийг нь бүртгэх, гэрлэлтээ салгах юм бол түүнийг нь бүртгэхийг л цахимаар бусаар хийж байна. Бусдыг нь бүгдийг нь цахимд орчихлоо гээд. Тэгээд энэ хажууд сууж байгаа яамныхан чинь бол одоо энэ дөрөв, тавхан төрлийн үйлчилгээнээс бусдыг нь бүгдийг нь цахимжуулна гээд явж байгаа шүү дээ, тийм биз.

Гэтэл ингээд энэ чинь өөрөө хэмнэлтийн бодлого биз дээ. Тэгэхээр ингээд засаг захиргаа, нутаг дэвсгэрийн нэгжүүдийг тэлээд л ингээд төсвөөс ингээд үрэлгэн зардал хийгээд яваад байх нь зөв юм уу, аль эсвэл энэ цахим засаглал руугаа активынхаа үйлчилгээг оруулаад явах нь зүйтэй юм уу? Энэ дээр яг Сангийн яам ямар бодлоготой байгаа юм бэ? Энэ дээр тодорхой хариулмаар байна. Энэ миний бодлоор бол одоо энэ Хэмнэлтийн тухай хууль дээрээ та нар бүр тов тодорхой заалт оруулж өгмөөр байна. Би маргааш Эдийн засгийн байнгын хороон дээр зарчмын зөрүүтэй санал оруулъя гэж бодоод байна л даа. Тухайлбал ингээд шинээр нэгж байгуулаад түүнийгээ санхүүжүүлэх байдлыг төсвөөс санхүүжүүлэхгүй гэдэг тийм хязгаарлалтыг хийчихмээр байгаа юм. Үнэхээр тийм хэрэгцээ шаардлага байгаа бол энэ цахим руугаа оруул л даа. Тэгээд наад цахим чинь л өөрөө ингээд асар том хэмнэлтийн юунд, хэмнэх гэж байгаа зүйл рүүгээ хөрөнгө оруулахгүйгээр зүгээр ингээд тодорхой нэг өдрөөр тасалбар болгоод тендер зарласныг нь бүгдэнг нь ингээд cut хийгээд тойрох байдлаар явна гэж байгаа нь өөрөө зөв үү? Агуулгын хувьд бол. Яг тодорхой хэмнэлт үүсгэх төслүүдийг бол санхүүжүүлээд явах нь бол зарчмын хувьд зөв шүү дээ. 
Ялангуяа энэ IT-ийн салбар дээр бол бид нар хийгээд л явах хэрэгтэй шүү дээ. Харин тэр IT-гийн салбарын зарим компаниудыг хувьчлах, хувьчлахгүй гэдэг нь бол яг олон улсын жишгүүдээ харж байгаад ярих хэрэгтэй байх. Өөрөөр хэлэх юм бол яг үнэхээр аль дэд бүтцийг нь үнэхээр төр нь авч яваад үр ашиг гаргадаг юм уу, гаргадаггүй юм уу, байдаг юм уу, байдаггүй юм уу? Бусдыг нь бол ер нь бол хандлагын хувьд бол бүгдийг нь хувийн сектор руугаа харах нь бол зөв шүү дээ. Тэгээд энэ дээр бол би яг мэдээлэл юуны шинэ яамны Төрийн нарийнаас асуучихмаар байх юм. Тэр тухайлбал Цахилгаан түгээх сүлжээг олон улсад хувийн сектор менеж хийдэг тийм кэйс байна уу, үгүй байна уу? Жишээ нь. Энэ дээр нэг тодорхой хариулт авчихмаар байх юм. Баярлалаа.
Н.Учрал: Мөнгөнчимэг сайд гуравдугаар микрофон.

С.Мөнгөнчимэг: Доржханд гишүүний асуултад хариулъя. Ерөнхийдөө бол мэдээж төрийн алба, төрийн үйлчилгээг төрийн юуг бол хэмнэлттэй, цомхон чадварлаг болох энэ тал руугаа л ер нь хандлага явж байгаа. Дээр нь төрийн үйлчилгээг төр хувийн хэвшлийн түншлэл дээр бас тулгуурлаж түлхүү бас иргэдэд төрийн үйлчилгээг хүргэх энэ зарчим руу бол бас ингээд явж байгаа юм. Таны сая тодотгоод асууж байгаа хорооны асуудлаар бол Сангийн яаман дээр энэ чиглэлийн одоо зардал бол тодорхой бол тавьсан юм байхгүй байгаа. Зүгээр Нийслэлийн хурлын одоо бүрэн эрхийнхээ хүрээнд бол бас хоёр дүүргийн хүн амын одоо өсөлттэй холбогдолтой бас нэмэлт ийм хороо байгуулах гэдэг байдлаараа бол тэр хүрээндээ бол нийслэл дээр буюу орон нутгийнхаа түвшинд бол тодорхой бас шийдвэр юмнууд бол гараад ингээд явсан юм байна гэж ингэж бодож байна. 
Түүнээс биш Сангийн яамнаас бол төрийн албыг аль болохоор одоо нэмэгдүүлэхгүй, чиг үүргийн давхардлыг нь арилгаад цомхон болгох, шинээр бол ямар нэгэн одоо орон тоог юуг бол бий болгохгүй тал дээр бол энэ Төрийн хэмнэлтийн тухай хууль дээр бол тодорхой заалтууд бас ороод явж байгаа.
Н.Учрал: Болор-Эрдэнэ хоёрдугаар микрофон.
Б.Болор-Эрдэнэ: Доржханд гишүүний асуултад хариулъя. Цахилгаан холбоо компани бол одоо энэ жагсаалтад орсон байгаа. Цахилгаан холбоо компанийн хувьд бол бид нар улсуудыг судалж үзэхэд янз янз байгаа. Зуун хувь төрийн өмч нь одоо өмчлөөд амжилттай болсон кэйсүүд ч байна. Хувийн хэвшилд одоо өгөөд бүр амжилттай үндэстэн дамнасан корпорац болсон жишээнүүд ч байна. Бид нарын хувьд бол мэдээлэл Цахилгаан түгээх бол манай хамааралтай асуудал биш эрчим хүчний асуудал. Мэдээлэл холбоо сүлжээ компанийн хувьд бол одоо энэ бол Монгол Улсын стратегийн ач холбогдолтой дэд бүтцийн компаниудын нэг. Бусад улсын жишгийг харахад нэг хориос гучин жилийн дараа буюу нэлээн одоо тогтвортой явсны дараагаар IPO гаргах ийм чиглэлүүд харагдаж байна. Одоо яг амжилттай явж байгаа кэйсүүдийг харахад бол Австрали, Шинэ зеланд улсууд бол зуун хувь төрийн өмч нь эзэмшиж явдаг, бас амжилттай явж байгаа ийм кэйсүүд байгаа. Байдаг, байдаг.
Н.Учрал: Сангийн яам тэр цахилгаан түгээхтэй холбоотой асуудлаар дөрөвдүгээр микрофон.
Б.Тэлмүүн: Сангийн яамны Татварын бодлогын газрын дарга Тэлмүүн. Доржханд гишүүний асуултад хариулъя. Манай улсад болон олон улсад бол түгээх сүлжээнүүд бол хувийн хэвшил гүйцэтгэдэг бол олон жишээ байдаг. Манай улсын хувьд том жишээ нь бол Дархан, Сэлэнгийн цахилгаан түгээх сүлжээ. Хувийн юугаар явдаг. Мөн дотоодод бол жижиг хотхон, хороололд бол маш олон тийм түгээх сүлжээнүүд бол ажилладаг. Тэгэхээр энэ өөрөө зах зээлийн зарчмаар эцсийн хэрэглэгчдээ санхүүгийн үр ашигтай байдлаараа бол хэрэгжүүлээд явах бүрэн боломжтой гэж үзсэн. Тэгээд энэ бол өөрөө бас хувьчлал биш байгаа. Энэ бол нэмэлт хувьцаа гаргаад энэ компаниудад хөрөнгө оруулалт татах ийм хэлбэрийг бид нар оруулж ирсэн.

Н.Учрал: Доржханд гишүүн тодруулна.
Т.Доржханд: Баярлалаа. Тэгэхээр нэмж хороо байгуулах, баг байгуулах, энэ засгаа ингээд тэлэх энэ асуудал бол улсын төсөв дээр, Сангийн яаман дээр бол ирж тодорхой төсөв суугаагүй гэж ойлголоо шүү. Нэгэнт төсвийн тодотголоор батлагдсан тохиолдолд та нар бол чиглэлээ доошоогоо нийслэл болон дүүргийн одоо харьяалах байгууллагууд руугаа явуулна гэж ойлголоо шүү. Ер нь бол энэ буруу шүү. Яах гэж бид нар яамтай байсан юм. Цахим яамтай болж байгаа юм. Яах гэж бид нар энэ төрийн үйлчилгээг ингэж цахимжуулж байгаа юм. Ердөө л төрийн үйлчилгээг л цахимаар хүргэх гэж, ердөө л энэ гар утас руугаа л оруулах шүү дээ. Тэгээд тэр сургууль болоод мөн үү, тэр цагдаагийн үйлчилгээ, өрхийн эмнэлгийн үйлчилгээг бол тухайн салбаруудаараа түгээгээд явчхаж болно шүү дээ. Тэрэн дээр бол анхаармаар байна.

Тэгээд хоёрдугаарт бол энэ Хэмнэлтийн хууль дээр тодорхой хязгаарлалтууд оруулж өгөх нь бол зүйтэй байна шүү. Тэгээд Хэмнэлтийн хууль чинь өөрөө…/минут дуусав/

Н.Учрал: Энэ Доржханд гишүүн бол их чухал асуудлыг хөндөж байна шүү. Тэгэхээр наад шалгарчихсан байгаа компаниуд нь ажлаа эхлэх гэж байхад нь энийг нь ингээд цуцлаад хаячхаж болох юм уу? Хэдэн алслагдсан аймгууд руу нэг хэдэн сумууд руу сүлжээ оруулах гэхээр гэрээ нь хийгдээгүй гэж хэлээд бараг гурав аравны тав, зургаан тэрбум төгрөг хасаад хаячихсан. Тэгээд энэ хэмнэлтийн горим хэрэгжүүлэхэд баримтлах зарчим гээд энэ хууль дээр байгаа шүү дээ. Дөрвийн нэгийн найм өөрчлөлт шинэчлэлтийг дэмжих, цахимжуулалт болон инновацыг дэмжих замаар үрэлгэн байдлын эсрэг саад тотгорыг арилгана. Тасралтгүй байх, төрийн үйл ажиллагаа, үйлчилгээний тасралтгүй байдлыг хангах, хэвийн үйл ажиллагааг алдагдуулахгүй байх гээд байгаа шүү дээ. Хэмнэлт хийе гэвэл, авлигагүй байя гэвэл, хүнд сурталгүй ил тод байя гэвэл цахимжуулна гэж байгаа биз дээ. 
Тэгээд цахимжуулъя гэхээр наадах чинь бас нэг дэд бүтэц хэрэгтэй биз дээ. Тэгээд тэр хатуу дэд бүтцээ бий болгож чадахгүй. Хэмнэнэ хийнэ гэхээр нөгөө дэд бүтэц рүүгээ оруулсан хэдэн төгрөгөө татаж аваад хэмнэж байна гээд сууж байдаг. Тэгээд та нар Цахим яамнаас эргээд хариуцлага ярихаар үгүй ээ, Их Хурал чинь төсвийг нь хасаад өгчихсөн шүү дээ. Тэр сумууд руу чинь сүлжээ ороогүй шүү дээ, станц нь баригдаагүй шүү дээ гээд ингээд сууж байдаг. Ийм л байдалтай байна шүү дээ. Хоорондын уялдаагаа сайжруулж ажил. Нөхцөл байдлыг нь бодитоор үнэлж, энэ төсвөө оруулж ирж болохгүй юм уу? Тэгэхээр энэ асуудал дээр ажлын хэсэг дээр бас дахиж анхаармаар байна. Ингээд гишүүд асуулт асууж, хариулт авлаа. Зарчмын зөрүүтэй саналаар санал хураалгана. 
Ингээд гишүүдээс гаргасан зарчмын зөрүүтэй саналыг Улсын Их Хурлын гишүүн Саранчимэг. Үндэсний дата төв улсын төсөвт үйлдвэрийн газрын урсгал зардал болох 152 сая 508 мянга 200 төгрөг нэмэх. Мөн бууруулах дээр нь Цахим хөгжил, харилцаа холбооны яамны олон улсын хурал зөвлөгөөн зохион байгуулах ангиллаас тус 152 сая 508 мянга 200 төгрөгийг хасах. Нэг талаас хасаад нөгөө талд нь нэмэгдүүлье гэсэн ийм урсгал зардал нэмэгдүүлэхгүйгээр ийм санал гаргаж байгаа юм байна. Зарчмын зөрүүтэй санал, тайлбар хийж болно. Тийм Саранчимэг гишүүн саналаа тайлбарлана.

Б.Саранчимэг: Тэгэхээр энэ Үндэсний дата төвийн урсгал зардал түрүүнд бол хорин есөн хувиар ингээд танагдчихсан, тэгээд одоо бүр нөгөө цалин ч үгүй болчихсон байгаа учраас энэ хурал зөвлөгөөн зохион байгуулах дээрээсээ нөгөө тал руу нь шилжүүлэхээр ингэж оруулж ирж байгаа юм. Дэмжиж өгнө үү гишүүд маань.
Н.Учрал: Саранчимэг гишүүний гаргасан зарчмын зөрүүтэй саналаар санал хураалт явуулна. Саналаа унших уу? Саранчимэг гишүүний гаргасан зарчмын зөрүүтэй санал. Улсын төсөвт одоо Үндэсний дата төв улсын төсөвт үйлдвэрийн газрын урсгал зардалд 152 сая 508 мянга 200 төгрөг нэмэх, Цахим хөгжил, харилцаа холбооны яамны олон улсын хурал, зөвлөлийн зохион байгуулах ангиллаас хасах гэсэн саналыг дэмжье гэсэн саналыг дэмжье гэсэн саналын томьёоллоор санал хураалт, санал хураалт. Гишүүдийн долоо дэмжиж, 87,5 хувийн саналаар санал дэмжигдлээ. Хэлэлцэх асуудлын дарааллын дагуу дараагийн асуултад орно. Өнөөдрийн нэгдүгээр асуудалтай холбогдуулаад Инновац, цахим бодлогын байнгын хорооны төсвийн тодотголын төсөлтэй холбогдуулан гаргасан дүгнэлтийг Төсвийн байнгын хороонд танилцуулна. Төсвийн байнгын хороонд Улсын Их Хурлын гишүүн Амартүвшин танилцуулна. Хэлэлцэх асуудлын дарааллын дагуу хоёр дахь асуудалдаа оръё. 
Хоёр.Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төслийг Засгийн газрын гишүүн, Хөдөлмөр, нийгмийн хамгааллын сайд Ариунзаяа танилцуулна. 
Дөрөвдүгээр микрофон.
А.Ариунзаяа: Байнгын хорооны дарга, эрхэм гишүүд ээ, 
Монгол Улсын Засгийн газраас Монгол Улсын 2022 оны төсвийн тухай хуульд өөрчлөлт оруулах тухай хуулийн төслийг дагалдуулж Төрийн хэмнэлтийн тухай, Монгол Улсын Засгийн газрын тухай хуульд өөрчлөлт оруулах тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Монгол Улсын Засгийн Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслүүдийг 2022 оны 04 дүгээр сарын 20-ны өдөр Улсын Их Хуралд өргөн мэдүүлсэн билээ. 
Төрийн хэмнэлтийн тухай хууль нь төсвийн бүх шатны байгууллага, төрийн өмчит болон төрийн өмчийн оролцоотой хуулийн этгээдийн үйл ажиллагаандаа заавал дагаж мөрдөх хязгаарлалтуудыг хуульчлан тогтоож өгсөн ба тус хуульд төрийн байгууллагуудын үйл ажиллагааны зардлыг танах чиглэлээр дараах зохицуулалтуудын хүрээнд нийт гучин ес аравны нэг тэрбум төгрөгийн хэмнэлтийг гаргахаар төлөвлөлөө. Гадаад нөхцөл байдлаас шалтгаалан өргөн хэрэглээний бараа, бүтээгдэхүүний үнэ ханшийн өсөлттэй байгаа энэ хүнд цаг үед иргэдийнхээ бодит орлогыг хамгаалахад чиглэсэн хүнсний гол нэр төрлийн бараа, бүтээгдэхүүний гааль, нэмэгдсэн өртгийн татвар, албан татвараас он дуустал чөлөөлөх хуулийн төслийг боловсрууллаа. 
Мөн хот хөдөөгийн тэнцвэрт байдлыг хангаж, Улаанбаатар хотын төвлөрлийг сааруулах хүрээнд татварын ялгавартай бодлогоор хөдөө, орон нутагт бизнес эрхлэгч, хувь хүн, аж ахуйн нэгжүүдийг дэмжих зохицуулалтуудыг тусгасан болно. 2022 оны төсвийн жилээс Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн дагуу орон нутаг дахь ерөнхий боловсролын сургууль, хүүхдийн цэцэрлэг, мэргэжлийн сургалт үйлдвэрлэлийн төв, политехник коллеж, театр, чуулга, музей, номын сан, сумын соёлын төв зэрэг байгууллагын байрны үйлчилгээний чиг үүргийг хэрэгжүүлдэг төрийн үйлчилгээний ТҮ1-3 зэрэглэлийн албан хаагчдын цалинг ялгаатай эх үүсвэрээс олгодог болсноор салбар салбарын хэмжээнд ажиллагсдын ажлын гүйцэтгэл, үр дүнг үнэлэх, түүнтэй уялдсан цалин хөлсний бодлого хэрэгжүүлэхэд хүндрэл үүссэн тул үйлчилгээний албан хаагчдыг үндсэн байгууллагадаа харьяалагддаг байхаар хуулийн төсөл болон Монгол Улсын 22 оны төсвийн тухай хуульд тус тус холбогдох өөрчлөлтүүдийг тусгасан болно. 
Түүнчлэн төсвийн тодотголд тусгасан төрийн өмчийн засаглалын шинэчлэл, иргэдийн орлогыг хамгаалах, цэцэрлэгийн хүртээмжийг нэмэгдүүлэх зэрэг эдийн засаг, нийгмийн бодлогуудыг хэрэгжүүлэх үүднээс хуулийн төслийг дагалдуулж холбогдох Улсын Их Хурлын тогтоолын төслүүдийг боловсрууллаа.

Байнгын хорооны дарга эрхэм гишүүдээ, 
Засгийн газраас боловсруулж, Улсын Их Хуралд өргөн мэдүүлсэн Монгол Улсын 22 оны төсвийн тухай хуульд өөрчлөлт оруулах тухай хуулийг дагалдах хууль, тогтоолын төслүүдийг хэлэлцэн шийдвэрлэж өгөхийг хүсье. Баярлалаа.
Н.Учрал: Ариунзаяа сайдад баярлалаа. Төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төслийн анхны хэлэлцүүлгийг явуулъя. Эхний асуудал дээр оролцож байсан ажлын хэсэг ажиллаж байна. Их Хурлын чуулганы хуралдааны дэгийн тухай хуулийн гучин есийн арав Байнгын хороо хуулийн төслийг зүйл бүрээр хэлэлцэх дэгтэй. Ингээд гишүүд хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно. Тэгэхээр зүйл заалт бүр дээр гишүүд асуулттай байх юм бол асуултаа асуугаад явах ийм дэгтэй байгаа. Ингээд Их Хурлын чуулганы хуралдааны дэгийн тухай хуулийн дагуу одоо зүйл бүрээр нь хэлэлцье.
Хуулийн төслүүдийг зүйл бүрээр нь хэлэлцье. Төрийн хяналтын тухай хуулийн төслийн нэгдүгээр зүйл дээр асуулт, саналтай гишүүн байна уу? Цахим байнгын хороо бол цахимаар л ажиллаж байгаа шүү. Group дээр тавьчихаж болно. Та бүхэн Төрийн хэмнэлтийн тухай хуулийг зүйл, заалт болгоноор нь асуулт асуух боломжтой. Нэгдүгээр зүйл дээр асуулт, саналтай гишүүн байхгүй байна. Төрийн хэмнэлтийн тухай хуулийн төслийн хоёрдугаар зүйл дээр асуулт, саналтай гишүүн байна уу? Асуулт, саналтай гишүүн байхгүй байна. Төрийн хэмнэлтийн тухай хуулийн төслийн гуравдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн дөрөвдүгээр зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн тавдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн зургаадугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн долоодугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн наймдугаар зүйл дээр асуулт саналтай гишүүн байна уу? Байхгүй байна. Төрийн хэмнэлтийн тухай хуулийн төслийн есдүгээр зүйл дээр асуулт, саналтай гишүүн байна уу? Амартүвшин гишүүн.
Г.Амартүвшин: Сая өмнөх юу асуудал дээр Саранчимэг гишүүний зарчмын зөрүүтэй санал батлагдсан шүү дээ. Энэ чинь танай энэ нөгөө нэг албан томилолт энэ тэртэй холбоотой юм уу? Танай яамны. Ингээд төсөв нь сая хасагдчих шиг боллоо шүү дээ? Өөрөөр хэлбэл огт одоо албан томилолтгүй болно л гэсэн үг байна шүү дээ.
Н.Учрал: Хоёрдугаар микрофон Болор-Эрдэнэ дарга.
Б.Болор-Эрдэнэ: Саяын хасагдсан төсөв бол Цахим хөгжил, харилцаа холбооны яамны урсгал зардлаас хасагдаж байгаа. Энэ төсвийн ангилал нь бол олон улсын хурал зохион байгуулах гэдэг нэртэй ангиллаас хасагдсан төсөв байгаа.
Н.Учрал: Баярлалаа. Төрийн хэмнэлтийн тухай хуулийн төслийн аравдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн арван нэгдүгээр зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн арван хоёрдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн арван гуравдугаар зүйлийн зүйл дээр асуулт, саналтай гишүүн байна уу? Идэрбат гишүүн. 

Ц.Идэрбат: Энэ Төрийн хэмнэлтийн тухай хуулийн арван гурвын дөрвийн зургаа дээр тэд үүрэн холбооны төсөл хөтөлбөрийг хэрэгжүүлэхгүй гээд ингээд заачихсан байгаа юм. Тэгэхээр бидний явж байгаа зорилго бол нөгөө цахим үндэстэн, цахим шилжилт гээд. ИМонголиа гээд маш том реформ хийгээд. Энэ бол одоо бас ард иргэдэд бол маш сайн хүрч байгаа ийм зүйл шүү дээ. Энэ бол одоо аймгийн төв, сумын төв, энэ хүмүүст бол хүрээд байна. Одоо яг Монгол Улсын мянга зургаан зуугаад багаас яг хөдөөгийн алслагдсан баг бол нэг мянга хоёр зуугаад байгаа шүү дээ. Мянгаад баг байгаа. Энэ багууд дээр яг одоо үүрэн холбооны операторуудын санхүүжилтээр сүлжээ тавина гэж бол байхгүй. Сая ингээд хөдөөгүүр явж байхад олон залуучууд би мал дээр гармаар байна, тэгэхдээ бас мэдээллээс холдмооргүй байна. Энэ төрийн үйлчилгээг цахимаар авдаг болмоор байна, мэдээллийг авдаг болмоор байна гээд ийм зүйлүүдийг яриад байгаа шүү дээ. 
Тэгэхээр энэ дээр бол би дөрвийн арван гурвын дөрвийн зургаа дээр байгаа Хэмнэлтийн хууль дээр байгаа тэр үүрэн холбооны төсөл хөтөлбөрийг улсын төсвөөр хэрэгжүүлэхгүй гэдэг зүйл заалтыг бол хасах саналтай байгаа. Одоо төр хувийн хэвшлийн хамтын ажиллагааны хүрээнд тэр Үүргийн сангаар жилдээ хорин зургаан багийг л одоо холбож байна шүү дээ. Тэгээд энэ байдлаараа явах юм бол мянгаад багийг бид нар хэзээ холбож дуусгах юм. Тэгэхээр улсын төсвөөс ийшээ зайлшгүй хөрөнгө оруулалт хийж байж энэ хөдөө мал дээр байгаа ард иргэдийг энэ цахим үйлчилгээ авах бололцоог нь нээж өгье. Энэ бол одоо Засгийн газрын мөрийн хөтөлбөрт орсон том заалт. Иргэд ч гэсэн энийг маш их хүлээж байгаа. Өнөөдөр ингээд орж ирэх, хасагдаж байгаа энэ хөрөнгө оруулалт дотроос ч гэсэн энэ бусад аймгууд дээр ч гэсэн энэ асуудал бол бас нэлээн яригддаг юм байна гэдэг нь бас тодорхой байна гэж ингэж бодож байна. Тийм учраас энэ арван гурвын дөрвийн зургаа дахь энэ заалтыг хасуулъя гэсэн ийм саналтай байна.
Н.Учрал: Идэрбат гишүүн их чухал асуудлыг хөндөж байна шүү. Тэгээд түрүүн яг зах хязгаар аймгуудын зарим сумуудад тэр үүрэн холбооны төсөл хөтөлбөр хэрэгжүүлэх төсөв мөнгө суучихсан байсан шүү дээ. Тэгэхээр цаашдаа улсын төсвөөр энэ ажлыг хийхгүй гэж. Тэгэхээр энэ яг саналаа та зарчмын зөрүүтэй санал гаргаад бас хураалгаад дэмжүүлээд, тэгээд Төсвийн байнгын хороонд хүргүүлээд явъя. Шууд хураалгаад явъя. Арван гуравдугаар зүйл дээр Улсын Их Хурлын гишүүн Идэрбатаас гаргасан зарчмын зөрүүтэй санал. Төрийн хэмнэлтийн тухай хуулийн төслийн 13.4.6-г хасах гэсэн ийм саналыг Идэрбат гишүүн гаргаж байна. Идэрбат гишүүний Төрийн хэмнэлтийн тухай хуулийн төслийн 13.4.6-г хасах гэсэн саналыг дэмжье гэсэн саналын томьёоллоор санал хураалт явуулъя. Санал хураалт. 55,6 хувийн саналаар санал дэмжигдлээ. 
Арван гуравдугаар зүйл дээр өөр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн арван дөрөвдүгээр зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн арван тавдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн арван зургадугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн арван долдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн арван наймдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн арван есдүгээр зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн хорьдугаар зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн төслийн хорин нэгдүгээр зүйл дээр асуулт, саналтай гишүүн байна уу? Байхгүй байна. Төрийн хэмнэлтийн тухай хуулийн хорин хоёрдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийг зүйл бүрээр нь хэлэлцэж дууслаа. Төрийн хэмнэлтийн тухай хуулийн төслийн анхны хэлэлцүүлгийг явуулж дууслаа. Инновац, цахим бодлогын байнгын хорооны санал, дүгнэлтийг Төсвийн байнгын хороонд Улсын Их Хурлын гишүүн Амартүвшин танилцуулна. 
Инновац, цахим бодлогын байнгын хорооны хуралдаанаар хэлэлцэх асуудал дууссан тул өнөөдрийн хуралдаан хаасныг мэдэгдье. Гишүүд, ажлын хэсэгт баярлалаа.

